
ᑭᒡᒐᖅᑐᐃᔨᐅᓪᓗᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ, ᖁᕕᐊᓱᒃᐳᖓ ᑐᓂᓯᔪᓐᓇᕋᒪ ᒪᓕᒐᓕᕆᔨᒃᑯᓐᓄᑦ 
ᕿᒥᕐᕈᐊᕈᑎᐅᓵᖅᑐᓂᒃ ᐅᑯᓂᖓ ᓄᓇᕗᒥᑦ ᐃᓚᒌᓄᑦ ᒪᓕᒐᕐᓂᒃ: ᐆᒥᖓ ᐃᓚᒌᓄᑦ ᒪᓕᒐᖅᒧᑦ ᐱᖁᔭᖅ, 
ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅ, ᐊᒻᒪᓗ ᐆᒥᖓ ᑲᑎᑎᑕᐅᓂᕐᒧᑦ ᐱᖁᔭᖅ.  

ᐅᓇ ᑐᓂᔭᐅᔪᖅ ᑎᑎᕋᖅᑕᐅᓯᒪᔪᖅ ᑭᒡᒐᖅᑐᐃᔨᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᒃᒥᑦ (RCYO) 
ᐊᒻᒪᓗ ᑐᓴᐅᒪᓂᒃᑯᑦ ᐅᑯᓇᙵᑦ ᓄᓇᕐᔪᐊᒥ ᑲᑐᔾᔨᔪᑦ (United Nations) ᑲᑎᒪᕕᒡᔪᐊᕈᑎᖏᓐ ᓱᕈᓰᑦ 
ᐱᔪᓐᓇᐅᑎᖏᓐᓄᑦ,1 ᓄᓇᕐᔪᐊᕐᒥ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓄᑦ ᐊᖏᕈᑎ ᐋᖅᑭᒃᓯᒪᔪᖅ ᐃᓅᓱᒃᑐᑦ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᒐᕙᒪᐅᔪᓄᑦ ᐱᓕᕆᐊᖑᔭᕆᐊᓕᖕᓂᒃ ᑕᒪᒃᑯᓂᖓ ᐱᔪᓐᓇᐅᑎᓂᒃ 
ᓴᐳᔾᔨᓯᒪᒍᑎᓂᒃ. ᑲᓇᑕ, ᐊᑎᓕᐅᖅᑎᐅᖃᑕᐅᓂᕐᒧᑦ ᐅᑯᓄᖓ ᓄᓇᕐᔪᐊᒥ ᑲᑐᔾᔨᔪᑦ ᑲᑎᒪᕕᒡᔪᐊᕈᑎᖏ 
ᓱᕈᓰᑦ ᐱᔪᓐᓇᐅᑎᖏᓐᓄᑦ, ᐊᖏᓚᐅᕐᒪᑦ ᓱᕈᓰᑦ ᐱᔪᓐᓇᐅᑎᖏᓐᓂᒃ ᐊᑐᕐᓂᐊᕐᓗᑎᒃ, ᑕᐃᒪᓐᓇᓗ 
ᒐᕙᒪᓕᕆᔨᑦ ᐱᓕᕆᕝᕕᓕᒫᖏᑦ, ᐃᓚᐅᓪᓗᓂ ᓄᓇᕗᒥᑦ ᒐᕙᒪᒃᑯᑦ, ᐱᓕᕆᐊᖏᑦᑎᒍᑦ ᐃᓚᐅᑎᑦᑎᓗᑎᒃ 
ᓱᕈᓯᕐᓅᖓᓗᐊᖅᑐᓂᒃ ᐱᔪᓐᓇᐅᑎᓂᒃ ᒪᓕᒐᖅᑎᒍᑦ ᑕᐃᒪᓐᓇ ᐃᑲᔪᖅᑐᐃᔪᓐᓇᒃᑲᓐᓂᕈᓐᓇᕐᓂᐊᕐᒪᑕ 
ᐃᓅᓱᒃᑐᓂᒃ.  

ᑎᑎᕋᕐᕕᒐ ᐱᓕᕆᐊᒃᓴᖃᕐᒪᑦ ᐃᓅᓱᒃᑐᑦ ᐊᒻᒪ ᐱᔪᓐᓇᐅᑎᖏᑦ ᐃᓱᒪᒋᔭᐅᖅᑳᖅᑎᑕᐅᕙᒡᓗᑎᒃ ᒐᕙᒪᒃᑯᑦ 
ᐱᓕᕆᐊᒃᓴᖏᓐᓂᒃ ᖃᓄᐃᓕᐅᕈᑎᖃᕋᓱᓕᕌᖓᑕ. ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᒃ 
(RCYO) ᑕᒪᒃᑯᓂᖓ ᐃᓱᒪᓕᐅᕆᕙᒃᑐᑦ ᒪᓕᒐᓕᕆᔨᒃᑯᓐᓄᑦ ᐃᑲᔪᖅᖢᑎᒃ ᐃᓅᓱᒃᑐᓄᑦ ᐱᔪᓐᓇᐅᑎᓂᒃ 
ᐊᒻᒪᓗ ᒪᓕᒐᖅᑎᒍ ᐱᓕᕆᐊᒃᓴᖏᑦᑎᒍᑦ ᐃᓱᒪᓕᐅᕆᔪᓐᓇᕐᓗᑎᒃ ᓱᕈᓯᕐᓄᑦ ᐊᒻᒪ ᐃᓅᓱᒃᑐᓄᑦ ᑐᕌᖓᔪᓂᒃ 
ᒪᓕᒐᓕᐅᕋᓱᒃᑎᓪᓗᒋᑦ, ᐅᑯᑎᒎᓇᖅ ᐃᓚᖓ 3 ᐅᕙᓂ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗᒃ ᒪᓕᒐᖅᒥᒃ.2  

ᐅᓇ ᑐᓐᓂᖁᑎᒋᔭᐅᔪᖅ ᐊᐱᖅᑯᑎᐅᓚᐅᖅᑐᓂᒃ ᒪᓕᒐᓕᕆᔨᒃᑯᑦ ᑎᑎᕋᕐᓂᑯᖏᓐᓂᒃ ᔫᓂ 8, 2021-ᒥ, 
ᕿᕐᓈᖓᓪᓗᑎᒃ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᒃᒧᑦ (RCYO) ᑭᐅᔾᔪᑎᖏᑦ 
ᐊᑖᒎᖓᓪᓗᑎᒃ. 

  

1. ᖃᓄᖅ ᖃᐅᔨᒪᑎᒋᕕᑦ ᓄᓇᕗᒥᑦ ᐃᓚᒌᓄᑦ ᒪᓕᒐᕐᓂᒃ ᐊᒻᒪᓗ ᐃᓚᒌᓄᑦ ᒪᓕᒐᓕᕆᓂᕐᒥᒃ? 

ᓄᓇᕗᒥᑦ ᐃᓚᒌᓄᑦ ᒪᓕᒐᕐᓂᒃ ᐊᒻᒪᓗ ᐃᓚᒌᓄᑦ ᒪᓕᒐᓕᕆᓂᕐᒥᒃ ᖃᐅᔨᒫᓂᒃᓯᒪᓗᐊᖏᑦᑐᒍ. 

ᐱᓕᕆᖃᑎᒋᔭᑦᑎᓐᓂ ᐱᓕᕆᖃᑕᐅᓯᒪᔪᖃᖅᑐᖅ ᐊᔾᔨᒌᙱᑦᑑᑎᓂᒃ ᖃᓄᐃᓕᐅᕈᑎᐅᓂᑯᓂᒃ ᒪᐅᓇ 
ᐃᓚᒌᓄᑦ ᒪᓕᒐᓅᖓᔪᓂᒃ ᓄᓇᕗᒥᑦ ᒐᕙᒪᒃᑯ ᐱᔨᑦᑎᕋᐅᑎᖏᓐᓂᒃ ᐊᑐᕆᐊᖃᕐᓯᒪᔪᓂᒃ ᐅᕝᕙᓘᓐᓃᑦ 
ᒪᓕᒐᓕᕆᔨᒃᑯᓐᓄᑦ ᑲᑎᒪᔨᓂᒃ: 

i. ᐃᓄᓕᕆᔨᒃᑯᑦ ᐃᓚᒌᒃᑐᓄᑦ ᐱᔨᑦᑎᕋᐅᑎᓕᕆᔨᖏᑦ ᓱᕈᓯᕐᒥᒃ ᐊᖓᔪᖅᑳᖏᓐᓂᒃ 
ᐱᔭᕆᐊᖃᓚᐅᕐᓯᒪᖕᒪᑕ ᓱᕈᓯᖅ ᐅᓗᕆᐊᓇᖅᑐᒦᓐᓇᓱᒋᔭᐅᓂᖓᓄᑦ. ᐃᓄᓕᕆᔨᒃᑯᑦ ᐃᓚᒌᒃᑐᓄᑦ 
ᐱᔨᑦᑎᕋᐅᑎᓕᕆᔨᖏᑦ ᓱᕈᓯᐅᑉ ᐊᖓᔪᖅᑳᖓᑕ ᐊᐃᑉᐸᖓᓂ, ᑖᓐᓇ ᓄᓇᕗᑦ ᐊᓯᐊᓂ 
ᓄᓇᖃᕐᓂᖓᓄᑦ ᑭᓯᐊᓂᓕ ᐸᖅᑭᔨᐅᖃᑕᐅᓪᓗᓂ ᐃᖅᑲᖅᑐᐃᕕᒃᑎᒍᑦ ᓇᓕᒧᒌᒃᑐᓂᒃ. 

ii. ᑲᒪᒋᔭᖃᙱᑦᑐᒧᑦ ᐊᖓᔪᖅᑳᒧ ᑕᒪᑐᒥᖓ ᓱᕈᓯᖅ ᓴᐳᔾᔭᐅᔭᕆᐊᖃᕋᓱᒋᓪᓗᓂᐅᒃ ᐅᑯᓄᖓ 
ᐃᓄᓕᕆᔨᒃᑯᓐᓄᑦ. ᐃᓄᓕᕆᔨᒃᑯᑦ ᑕᒪᑐᒥᖓ ᓱᕈᓯᕐᒥ “ᐸᖅᑭᔨᐅᓂᕐᒧᑦ ᓈᒻᒪᙱᓕᐅᕈᑎᑐᑦ” 
ᐃᓱᒪᒋᔭᐅᓚᐅᕐᑐᖅ ᐊᒻᒪᓗ ᖃᐅᔨᓴᑕᐅᙱᖢᓂ ᐃᓱᒫᓘᑎᒋᔭᐅᔪᖅ ᑭᓯᐊᓂ ᐅᑯᐊ ᑭᒡᒐᖅᑐᐃᔨᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓ (RCYO) ᑕᒪᑐᒥᖓ ᐱᓕᕆᐊᖃᓕᕐᒪᑕ.  

iii. ᐊᖓᔪᖅᑳᕆᔭᐅᔪᖅ ᐃᒡᓗᒥ ᓄᒃᑎᓚᐅᕐᓯᒪᖕᒪᑦ ᐊᕕᑕᐅᑎᓪᓗᒍ. ᑖᓐᓇᓕ ᓱᕈᓯᖏᓐᓄᑦ 
ᐅᖄᓚᕝᕕᐅᓪᓗᓂ ᓴᐳᔾᔭᐅᓯᒪᔭᕆᐊᖃᕐᓂᕐᒧᑦ, ᑖᓐᓇᓗ ᑖᔅᓱᒥᖓ ᐃᓱᒫᓘᑎᒋᔭᐅᔪᒥᒃ 
ᐃᓄᓕᕆᔨᒃᑯᓐᓄᑦ ᐅᖃᐅᓯᕆᓪᓗᓂᐅᒃ. ᑕᒪᓐᓇᓗ ᐃᓄᓕᕆᔨᒃᑯᓐᓄᑦ ᐃᓱᒪᒋᔭᐅᑐᐃᓐᓇᓚᐅᕐᑐᖅ 
“ᐸᖅᑭᔨᐅᓂᕐᒧᑦ ᓈᒻᒪᙱᓕᐅᕈᑎᐅᓂᖓᓂᒃ”. ᑖᓐᓇᓕ ᐊᖓᔪᖅᑳᕆᔭᐅᔪᖅ ᐅᑯᓂᖓ ᑭᒡᒐᖅᑐᐃᔨᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓᓄᑦ (RCYO) ᐅᖄᓚᓕᓚᐅᕐᓯᒪᔪᖅ. ᑎᑎᕋᕐᕕᒃᐳᑦ 
ᐃᑲᔪᓚᐅᕐᓯᒪᔪᖅ ᑖᒃᑯᐊ ᐃᓚᖏᓐᓂᒃ ᐅᖃᖃᑎᒋᔭᐅᓇᔭᖅᑐᒥᒃ ᐱᓕᕆᖃᑎᖃᖅᖢᑎᒃ ᑕᒪᓐᓇᓗ 
ᐋᖅᑭᒃᑕᐅᔪᓐᓇᓕᓚᐅᖅᓯᒪᓪᓗᓂ.  

iv. ᐊᖓᔪᖅᑳᒥᒃ ᐅᑯᓄᖓ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓᓄᑦ (RCYO) 
ᐃᑲᔪᖅᑕᐅᔪᒪᓚᐅᕐᓯᒪᔪᖅ ᒪᓕᒐᓕᕆᓂᒃᑯᑦ ᓱᕈᓯᕐᒧᑦ ᐃᑲᔫᑎᑖᖃᑦᑕᕈᒪᓂᕐᒧᑦ. ᑎᑎᕋᕐᕕᕗᑦ 
ᐱᓕᕆᖃᑎᖃᓚᐅᕐᓯᒪᔪᖅ ᐊᖓᔪᖅᑳᕆᔭᐅᔪᒥᒃ ᒪᓕᒐᓕᕆᔨᒃᑯᓐᓂᒃ ᐱᓕᕆᖃᑎᖃᓕᕈᓐᓇᕐᓗᓂ.  

v. ᑖᓐᓇ ᐊᖓᔪᖅᑳᖑᔪᖅ ᐅᑯᓄᖓ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓᓄᑦ (RCYO) 
ᐃᑲᔪᖅᑕᐅᔪᒪᓚᐅᕐᓯᒪᖕᒪᑦ ᓱᕈᓯᕐᓂ ᐸᐸᑦᑎᔨᐅᓂᕐᒨᑦ ᐊᒃᑐᐊᔪᓄᑦ. ᐊᖓᔪᖅᑳᖑᔪᖅ 
ᐊᖏᓚᐅᕐᓯᒪᖕᒪᑦ ᐱᓕᕆᖃᑎᖃᕐᓂᐊᕐᓗᓂ ᑭᒡᒐᖅᑐᐃᔨᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑎᑎᕋᖅᕕᖓᓂ (RCYO) ᒪᓕᒐᓕᕆᔨᒃᑯᑦ ᐃᑲᔪᖅᑕᐅᔪᒪᑎᓪᓗᒍ ᐸᐸᑦᑎᓂᕐᒨᖓᔪᓄᑦ ᑭᓯᐊᓂᓕ 
ᑎᑎᕋᕐᕕᕗᑦ ᑖᒃᑯᓂᖓ ᐅᖃᖃᑎᖃᕈᓐᓇᓚᐅᙱᒻᒪᑕ ᑲᑎᖃᑎᖄᓪᓚᓚᐅᖅᖢᑎᒃ. 

ᒪᐅᓇᓕ ᐱᓕᕆᔾᔪᓯᑦᑎᒍᑦ ᐱᓕᕆᖃᑎᖃᕐᓂᕐᒧᑦ ᐱᓕᕆᐊᑎᒍᑦ, ᒫᓐᓇ ᓈᒻᒪᙱᓕᐅᕈᑎᖃᙱᑦᑐᒍᑦ 
ᐱᓕᕆᔾᔪᑎᐅᕙᒃᑐᓂᒃ ᐊᒃᑐᐊᔪᓂᒃ ᐅᑯᓄᖓ ᐃᓚᒌᓄᑦ ᒪᓕᒐᖅᒧᑦ ᐱᖁᔭᖅ, ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅ, 
ᐊᒻᒪᓗ ᐆᒥᖓ ᑲᑎᑎᑕᐅᓂᕐᒧᑦ ᐱᖁᔭᖅ ᐅᕝᕙᓘᓐᓃᑦ ᐃᓅᓱᒃᑐᓄᑦ ᐱᔨᑦᑎᕋᐅᑎᐅᔪᓂᒃ. 

 

2. ᒫᓐᓇᓕ ᖃᓄᖅ ᐃᓱᒪᒋᔭᖃᖅᐱᑦ ᒪᑯᓂᖓ ᒫᓐᓇ ᐃᓚᒌᓄᑦ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᖅ ᓄᓇᕗᒥᑦ? 

ᐅᓇ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓᓂ (RCYO) (ᑭᒡᒐᖅᑐᐃᔨ) ᒪᓕᒐᓕᕆᓂᒃᑯ 
ᐱᓕᕆᐊᖃᕈᓐᓇᙱᒻᒪᑦ ᐊᒻᒪᓗ ᐱᔪᓐᓇᐅᑎᖃᙱᖢᓂ ᐱᓕᕆᐊᒃᓴᖃᙱᖢᓂᓗ ᐊᒃᑐᐊᔪᓂᒃ 
ᐊᐃᑉᐊᕇᖕᓂᕐᒧᑦ, ᓱᕐᓗ ᒪᑯᓂᖓ ᐊᕕᑎᑎᑦᑎᓂᕐᔪᓂᒃ. ᐊᒻᒪᓗ, ᑭᒡᒐᖅᑐᐃᔨ ᐱᔪᓐᓇᐅᑎᖃᙱᒻᒪ 
ᕿᒥᕈᐊᕈᓐᓇᙱᖢᓂ ᐊᑐᖁᔭᐅᔪᓂᒃ, ᐃᓱᒪᓕᐊᕆᔭᐅᔪᓂᒃ, ᐅᕝᕙᓘᓐᓃᑦ ᐃᖅᑲᖅᑐᐃᕕᒃᒥ 
ᐊᑐᖅᑎᑕᐅᙱᑦᑐᓂᒃ, ᐃᖅᑲᖅᑐᐃᔨᒧᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᕋᓛᒥ. ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑎᑎᕋᖅᕕᖓ (RCYO) ᐱᓕᕆᐊᖓ ᑐᕌᒐᖃᓗᐊᕐᑐᖅ ᓱᕈᓰᑦ ᐊᒻᒪ ᐃᓅᓱᒃᑐᑦ ᐱᔨᑦᑎᕋᐅᑎᒃᑯᑦ 
ᓄᓇᕗᒥᑦ ᒐᕙᒪᒃᑯᓐᓂᒃ ᑲᒪᒋᔭᐅᔪᑦ ᐱᔭᕆᐊᖃᖅᑕᖏᓐᓂᒃ ᐊᒻᒪ ᐱᔪᓐᓇᐅᑎᖏᓐᓂᒃ ᐃᑲᔪᖅᑐᐃᖃᑦᑕᕐᓗᑎᒃ.  

ᑎᑎᕋᕐᓯᒪᓂᖓᒍᑦ ᑭᐅᔾᔪᐅᑎ ᐊᐱᖅᑯᑎ #1-ᒧ, ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓ 
(RCYO) ᐱᓕᕆᐊᖃᖅᐸᒃᑐᑦ ᐃᓚᒌᓄᑦ ᒪᓕᒐᓕᕆᓂᒃᑯᑦ ᒥᒃᓵᓅᖓᔪᓂᒃ ᐊᒃᑐᐊᔪᓂᒃ ᓄᓇᓕᖕᓂ 
ᐃᓄᓕᕆᔨᓄᑦ ᐃᖅᑲᓇᐃᔮᕆᔭᐅᔪᓄᑦ ᐅᑯᓄᖓ ᐃᓄᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᒪᓕᒐᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᐅᑯᖓ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓ (RCYO) ᐃᑲᔪᖅᑐᖅᓯᒪᔪᑦ 
ᒪᓕᒐᓕᕆᔨᒃᑯᑦ ᕿᒥᕐᕈᐊᕈᑎᒋᔭᖓᓂᒃ ᐃᓚᒌᓄᑦ ᒪᓕᒐᓕᕆᓂᒃᑯᑦ ᐱᔨᑦᑎᕋᐅᑎᒋᔭᐅᔪᓂᒃ 
ᓄᑖᙳᕆᐊᖅᑎᑕᐅᔪᒪᓂᕐᒧᑦ ᐊᒻᒪ ᓴᙱᒃᑎᑉᐹᓪᓕᖅᑎᓪᓗᒍ ᐱᖁᔭᖅ ᐊᒻᒪ ᐱᔨᑦᑎᕋᐅᑏᑦ ᒪᑯᓄᖓ 
ᓱᕈᓯᕐᓄᑦ, ᐃᓅᓱᒃᑐᓄᑦ ᐊᒻᒪ ᐃᓚᖏᓐᓄᑦ ᐱᔭᕆᐊᖃᖅᑕᖏᑦᑎᒎᖓᓂᕐᓴᐅᓗᑎᒃ.  

3. ᖃᓄᕐᓕ ᐊᑑᑎᖃᕋᓱᒋᕕᐅᒃ ᐃᓚᒌᓄᑦ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᐅᔪᖅ ᒪᐊᓇ ᐃᓚᒌᑦ 
ᐃᓚᒌᒍᓐᓃᓗᐊᖅᑎᓪᓗᒋᑦ? 

ᐃᓚᖓᓂ ᖁᓛᒍᑦ ᑎᑎᕋᖅᑕᐅᓯᒪᔪᓂᒃ, ᐃᓚᒌᖑᔪᑦ ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑎᑎᕋᖅᕕᖓᑕ (RCYO) ᐱᓕᕆᖃᑎᒋᔭᖓ ᐊᓂᒍᐃᑦᑎᖃᕈᓐᓇᓚᐅᕐᑐᑦ ᐅᖃᖃᑎᒋᔭᐅᓂᒃᑯᑦ. ᑭᓯᐊᓂᓕ, 
ᖃᐅᔨᒪᓗᐊᙱᓐᓂᑦᑎᓐᓄᑦ ᐊᒻᒪ ᐃᓚᒌᒃᑐᓄᑦ ᒪᓕᒐᓕᕆᓂᕐᒥ, ᑕᒪᑐᒧᖓ ᑭᐅᔪᓐᓇᙱᓐᓇᑦᑕ ᖃᓄᑎᒋ 
ᐊᑐᕈᑎᖃᕐᓂᖓᓂᒃ ᐃᓚᒌᓄᑦ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᖅ.  

 

4. ᖃᓄᐃᑦᑐᓂᒃ ᐊᓯᙳᖅᑕᐅᑎᑦᑎᔪᒪᓇᔭᖅᐱᑦ ᐃᓚᒌᓄᑦ ᒪᓕᒐᕐᓂ? 

ᐃᓚᒌᓄᑦ ᒪᓕᒐᖅᒧᑦ ᐱᖁᔭᖅ 

ᐃᓚᒌᓄᑦ ᒪᓕᒐᖅᒧᑦ ᐱᖁᔭᖅ ᐅᑭᐅᑭᓗᐊᖅᑐᓂᒃ ᐅᕝᕙᓘᓐᓃᑦ ᓱᕈᓯᕐᓂᒃ ᐅᖃᐅᓯᖃᖅᓯᒪᔪᖅ 
ᖃᔅᓰᑲᓪᓚᒃᖢᑎᒃ ᐃᓚᒋᔭᐅᔪᓂᒃ ᒪᓕᒐᖅᒥᒃ. ᐅᕗᓇᓕ ᐃᓚᖓᑕ ᐃᓚᒃᑲᓐᓂᐊᓂᒃ 7(2), ᐅᑭᐅᑭᓗᐊᖅᑐᑦ 
ᐱᔪᓐᓇᕐᓂᖃᕐᒪᑕ ᐊᖏᖃᑎᒌᒍᑎᓕᐅᕐᓂᕐᒥᒃ, ᓲᕐᓗ ᐊᖏᖃᑎᒌᒍᑎᓂᒃ ᐃᒡᓗᖃᖃᑕᐅᓂᕐᒧᑦ, ᐊᕕᓐᓂᕐᒧᑦ 
ᐅᕝᕙᓘᓐᓃᑦ ᐊᖓᔪᖅᑳᖑᓂᕐᒧᑦ, ᐅᕝᕙᓘᓐᓃᑦ ᑲᑎᑎᑕᐅᓯᒪᓂᕐᒧᑦ ᐊᖏᖃᑎᒌᒍᑎᒧᑦ, ᑕᒪᒃᑯᐊ 
ᐃᖅᑲᖅᑐᐃᕕᒃᑯᑦ ᑕᐃᒪᐃᖁᔭᐅᓯᒪᒍᑎᒃ. ᐃᓚᖓ 36, ᐅᖃᐅᓯᖃᑦᑐᖅ ᓇᓕᒧᒌᒃᑐᒃᑯᑦ ᐃᓚᒌᑦ ᐱᖁᑎᖏ 
ᐊᕕᒃᑕᐅᓯᒪᕙᒡᓗᑎᒃ, ᓇᓗᓇᐃᕐᓯᓯᒪᔪᖅ ᐃᖅᑲᖅᑐᐃᕕᒃᑯᑦ ᐊᔾᔨᒌᒃᐸᙱᓐᓂᖏᓐᓂᒃ ᐅᕝᕙᓘᓐᓃᑦ 
ᑐᓂᔭᐅᑎᑦᑎᓗᑎᒃ ᐊᐃᑉᐸᕆᔭᐅᔪᒧᑦ ᐱᔭᐃᔭᕆᐊᖃᖅᑐᑦ ᑖᒃᑯᐊ ᐃᖅᑲᖅᑐᐃᔨᐅᔪᑦ ᐃᓱᒪᒍᑎᒃ 
ᓈᒻᒪᙱᓐᓇᔭᕆᐊᒃᓴᖓᓂᒃ ᑕᐃᒪᐃᑎᑦᑎᙱᒃᑯᑎᒃ ᐊᔾᔨᒌᖏᑦᑑᑎᓂᒃ ᑕᐅᑐᒃᓯᒪᓂᒃᑯᑦ. ᐅᓇ 
ᐱᔾᔪᑎᐅᖃᑕᐅᖕᒥᔪᖅ ᐊᐃᑉᐸᕆᔭᐅᔫᑉ ᓱᕈᓯᖏᓐᓄᑦ ᐊᑐᖅᑕᐅᔭᕆᐊᖃᖅᑐᓂᒃ ᐊᒻᒪᓗ ᑮᓇᐅᔭᑎᒍᑦ 
ᑲᒪᒋᔭᖃᕆᐊᖃᕐᓂᕐᒧᓪᓗ ᑖᒃᑯᐊ ᑲᒪᒋᔭᐅᔾᔪᑎᖏᓐᓂᒃ ᐊᒻᒪ ᐱᕈᖅᓴᖅᑕᐅᑎᓪᓗᒋᑦ. ᐃᓚᖓᑕ 
ᐃᓚᖓ 55(3), ᐃᒪᐃᓕᖓᔪᖅ, ᐃᓱᒪᒃᓴᖅᓯᐅᓕᕌᖓᑕ ᖃᓄᐃᓕᐅᖁᔭᐅᔾᔪᑎᒃᓴᑎᒍᑦ ᑖᔅᓱᒥᖓ ᐃᒡᓗᒥ 
ᐱᓯᒪᖁᔨᓂᕐᒧᑦ, ᑖᒃᑯᐊ ᐃᖅᑲᖅᑐᐃᕕᒃᑯᑦ 6-ᓂ ᐃᓱᒪᒋᔭᖃᕆᐊᖃᖅᑐᑦ, ᒫᕐᕉᒃ ᐃᒪᐃᓕᖓᓪᓗᑎᒃ 
“ᐱᐅᓂᖅᐹᒃᑯᑦ ᓱᕈᓯᕐᓄᑦ ᐊᒃᑐᖅᑕᐅᔪᓄᑦ” ᐊᒻᒪᓗ “ᐋᓐᓂᖅᓱᐃᓂᐅᔪᑦ ᐊᐃᑉᐸᕆᔭᒧᑦ ᐅᕝᕙᓘᓐᓃᑦ 
ᕿᑐᕐᖓᖏᓐᓄᑦ.”3 ᐅᕙᓂ ᐃᓚᖓᑕ ᐃᓚᖓ 58(3)ᒥ ᒪᓕᒐᕐᒥᒃ, ᐅᖃᓪᓚᖃᑎᖃᖅᑎᒋᔭᐅᔪᖅ ᑕᒪᐃᓐᓂ 
ᐅᖃᖃᑎᖃᖅᑎᑕᐅᓗᓂ ᐊᒻᒪᓗ “ᕿᑐᕐᖓᖏᓐᓂᒃ ᑖᓐᓇ ᐅᖃᓪᓚᖃᑎᖃᖅᑎᒋᔭᐅᔪᖅ 
ᑕᐃᒪᐃᑦᑕᕆᐊᖃᕋᓱᒋᒃᐸᑦ”.4 ᐃᓚᖓ 59 ᐅᖃᖅᓯᒪᖕᒪᑦ ᐃᖅᑲᖅᑐᐃᕕᒃᑯᑦ ᐅᐸᒍᑎᑦᑕᐃᓕᑎᑦᑎᔪᓐᓇᖅᑐᑦ 
ᐃᓄᒃ ᖁᓄᔪᕐᓂᐊᖅᑎᑦᑕᐃᓕᑎᓪᓗᒍ, ᐸᒡᕕᓵᕆᑎᑦᑕᐃᓕᑎᑦᓗᒍ, ᐅᕝᕙᓘᓐᓃᑦ ᓱᕈᓯᕐᓂ ᑖᔅᓱᒪ ᐸᐸᑦᑎᔨᐅᑉ 
ᐱᓯᒪᔭᖏᓐᓂᒃ, ᐅᕝᕙᓘᓐᓃᑦ ᐅᖃᖃᑎᖃᖅᑕᐃᓕᓗᑎᒃ, ᑭᓯᐊᓂ ᐊᑐᖁᔭᐅᔪᖅ ᐅᖃᖅᓯᒪᒃᐸᑦ. 
ᑭᖑᓪᓕᖅᐹᕐᓕ, ᐃᓚᖓᑕ ᐃᓚᖓ 63(3) ᐅᖃᕐᓯᒪᖕᒪᑦ ᐅᑭᐅᑭᓗᐊᖅᑐᖅ ᐊᐃᑉᐸᕆᔭᐅᓗᓂ 
ᐃᖅᑲᖅᑐᐃᕕᒃᑯᑦ ᐱᓇᓱᒍᓐᓇᕐᒪᑦ ᐱᖃᓐᓇᖓᓂ ᐃᓚᐅᔪᖃᙱᒃᑲᓗᐊᖅᑎᓪᓗᒍ ᐊᒻᒪᓗ ᑭᐅᔪᓐᓇᕐᓗᓂ 
ᐸᖅᑭᔨᖓ ᑕᕝᕙᐅᙱᒃᑲᓗᐊᖅᑎᓪᓗᒍ ad litem (ᑎᒃᑯᐊᖅᑕᐅᓯᒪᔪᒥᒃ), ᑕᐃᒪᓐᓇᓗ ᐅᑭᐅᑭᓗᐊᖅᑐᖅ 
ᐊᐃᑉᐸᕆᔭᐅᔪᖅ ᖃᓄᐃᓕᐅᕈᓐᓇᕐᓗᑎᒃ ᐃᒻᒥᖕᓄᑦ ᒪᓕᒐᓕᕆᓂᒃᑯᑦ ᐊᒃᑐᐊᔪᓂᒃ ᐃᓚᒌᓄᑦ ᒪᓕᒐᖅᒧᑦ 
ᐱᖁᔭᒧᑦ.  

ᒫᓐᓇᐅᔪᕐᓕ ᐅᕙᓂ ᐃᓚᒌᓄᑦ ᒪᓕᒐᖅᒧᑦ ᐱᖁᔭᖅᒥ, ᐅᑭᐅᑭᓗᐊᕐᑐᒥ ᑲᑎᑎᑕᐅᔪᒪᔪᖃᕈᓂ 19-ᓂ 
ᐅᑭᐅᖃᓕᕈᓂ ᑕᐃᒪᓕ ᐊᔪᙱᑎᑕᐅᔪᑦ ᑲᑎᑎᑕᐅᓂᕐᒧᑦ ᐊᖏᕈᑎᖃᕈᓐᓇᕐᓗᑎᒃ 19-ᓂ 
ᐅᑭᐅᖃᓕᓚᐅᙱᑎᓪᓗᒋ ᑖᓐᓇ ᑲᑎᑎᑕᐅᓂᕐᒧᑦ ᐱᖁᔭᖅ ᐊᔪᖅᑎᑦᑎᒐᓗᐊᖅᐸᓪᓘᓐᓃᑦ ᐋᒃᑲᓘᓐᓃᑦ 
ᐅᑭᐅᑭᓗᐊᖅᑐᓂᒃ ᑲᑎᑎᑕᐅᔪᒪᔪᓂᒃ.  

ᐃᓱᒪᓕᐊᕆᔭᐅᔾᔪᑎ #1: ᒪᓕᒐᓕᕆᔨᒃᑯᑦ ᐋᖅᑭᒋᐊᕐᓯᓚᐅᕐᓯᒪᖕᒪᑕ ᐃᓚᒌᓄᑦ ᒪᓕᒐᖅᒧᑦ 
ᐱᖁᔭᖅᒥᒃ ᑲᑎᑎᑕᐅᔾᔪᑎᒧᑦ ᐊᖏᖃᑎᒌᒍᑎᑦ ᐊᑐᖅᑕᐅᖃᑦᑕᕐᓂᐊᕐᓗᑎᒃ ᑭᓯᐊᓂ 19-ᓂ ᐅᖓᑖᓄᑦ 
ᐅᑭᐅᖃᖅᑐᓄᑦ. 

ᐃᓚᒋᔭᐅᔪᑦ ᐅᕙᓂ ᐃᓚᒌᓄᑦ ᒪᓕᒐᖅᒧᑦ ᐱᖁᔭᖅᒥ ᐅᖃᐅᓯᖃᖅᑐᑦ ᐅᑭᐅᑭᓗᐊᖅᑐᓂᒃ ᐅᕝᕙᓘᓐᓃᑦ 
ᓱᕈᓯᕐᓂᒃ ᐃᑲᔪᖅᑐᐃᓯᒪᖕᒪᑕ ᓱᕈᓯᕐᓄᑦ ᐱᔪᓐᓇᐅᑎᓂᒃ ᓇᓗᓇᐃᖅᑕᐅᓯᒪᓂᖏᑦᑎᒍᑦ ᓄᓇᕐᔪᐊᒥ ᑲᑐᔾᔨᔪᓄᑦ 
(United Nations) ᑲᑎᒪᕕᒡᔪᐊᕐᓇᒥᒃ ᓱᕈᓯᕐᓄᑦ ᐱᔪᓐᓇᐅᑎᓂᒃ. ᐅᑯᐊ ᓱᕈᓯᕐᓄᑦ ᐱᔪᓐᓇᐅᑎᑦ ᐃᓚᖃᖅᑐᑦ 
ᐃᓛᒃᑯᑦ 3-ᒥ, ᓴᐳᔾᔨᓯᒪᓂᖅ ᐱᐅᓂᖅᐹᒃᑯᑦ ᓱᕈᓯᕐᒧᑦ; ᐃᓛᒃᑯᑦ 12, ᓱᕈᓯᐅᑉ ᐱᔪᓐᓇᐅᑎᖏ ᐅᖃᕐᓯᒪᔪᖅ 
ᐃᓱᒪᒋᔭᖏᑦ ᑐᓴᖅᑕᐅᔭᕆᐊᖃᕐᓂᖏᑦ ᐊᒻᒪ ᐃᓱᒪᒃᓴᖅᓯᐅᕈᑎᐅᓗᑎᒃ; ᐊᒻᒪᓗ ᐃᓛᒃᑯᑦ 19, 
ᐱᔪᓐᓇᐅᑎᖃᕐᓂᖅ ᓴᐳᔾᔭᐅᓯᒪᓂᕐᒧᑦ ᖃᓄᑐᐃᓐᓇᖅ ᐋᓐᓂᖅᓱᖅᑕᐅᕙᖕᓂᒃᑯᑦ ᐊᒻᒪ ᐃᒃᓯᖕᓇᖅᑕᐅᓯᒪᓂᕐᒧᑦ. 
ᐅᓇ ᐃᓚᒌᓄᑦ ᒪᓕᒐᖅᒧᑦ ᐱᖁᔭᖅ ᐃᓚᖃᕐᑐᖅ ᓱᕈᓯᕐᓂᒃ ᐊᒻᒪ ᐅᑭᐅᑭᓗᐊᖅᑐᓂᒃ ᓴᐳᔾᔨᓯᒪᔾᔪᑎᓂᒃ 
ᑎᑎᕋᖅᑕᐅᓯᒪᔪᓂᒃ ᐊᒻᒪᓗ ᐊᓯᔾᔨᕈᑎᒃᓴᐃᑦ ᐱᖁᔭᖅᒧᑦ ᑖᒃᑯᓂᖓ ᑲᒪᒋᔭᖃᐃᓐᓇᕈᑎᒋᔭᐅᓗᑎᒃ ᐊᒻᒪ 
ᓴᙱᑎᑦᑎᕚᓪᓕᕈᑎᐅᓗᑎᒃ ᓴᐳᔾᔨᓯᒪᔾᔪᑎᓂᒃ. 

ᐃᓱᒪᓕᐊᕆᔭᐅᔾᔪᑎ #2: ᒪᓕᒐᓕᕆᔨᒃᑯᑦ ᐃᓚᒌᓄᑦ ᒪᓕᒐᖅᒧᑦ ᐱᖁᔭᖅᒥᒃ ᒪᓕᒃᓯᒪᑎᑦᑎᓯᒪᔪᖅ 
ᒐᕙᒪᑐᖃᒃᑯᑦ ᐊᕕᑦᑎᓂᕐᒧᑦ ᐱᖁᔭᖅᒥᒃ ᒪᐅᓇ ᐱᖁᔭᕆᔭᐅᔪᓂᒃ ᐊᐃᑉᐸᖏᓐᓂᒃ 
ᐃᑲᔪᖅᑐᐃᔭᕆᐊᖃᕐᓂᕐᒧᑦ. 

ᐃᓱᒪᓕᐊᕆᔭᐅᔾᔪᑎ #3: ᒪᓕᒐᓕᕆᔨᒃᑯᑦ ᐋᖅᑭᒋᐊᖅᓯᓚᐅᕐᑐᑦ ᐃᓚᖓ 58(3) ᐅᕙᓂ ᐃᓚᒌᓄᑦ 
ᒪᓕᒐᖅᒧᑦ ᐱᖁᔭᖅᒥ ᑖᒃᑯᐊ ᐅᖃᓪᓚᖃᑎᒋᑎᑕᖓ ᐊᐃᑉᐸᕇᓄᑦ ᐅᖃᓪᓚᖃᑎᖃᖃᑦᑕᕆᐊᖃᕐᒥᓗᓂ 
ᓱᕈᓯᕆᔭᐅᔪᓄᑦ ᐅᖃᖃᑎᖃᑲᑕᖕᓂᖓᓂᒃ ᑭᓯᐊᓂᓕ ᑖᓐᓇ ᐅᖃᓪᓚᖃᑎᖃᑲᑕᒃᑐᖅ ᐃᓱᒪᒍᓂ 
ᑖᔅᓱᒧᖓ ᓱᕈᓯᕐᒧᑦ ᓈᒻᒪᙱᓗᐊᕋᔭᕆᐊᒃᓴᖓᓂᒃ. 

ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅ 

ᐃᑲᔪᖅᑕᐅᓯᒪᓂᒃᑯᑦ ᕿᑐᕐᖏᐅᕐᓂᖅ 

ᒫᓐᓇᓕ ᑎᑎᕋᕐᓯᒪᓂᖓᒍᑦ ᐅᓇ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅ ᓂᐱᖃᙱᒻᒪᑕ ᒪᓕᒋᐊᖃᖅᑐᓂᒃ 
ᓇᑭᙶᖅᐸᖕᓂᖏᓐᓂᒃ ᓱᕈᓰᑦ ᐃᑲᔪᖅᑕᐅᓯᒪᓂᒃᑯᑦ ᕿᑐᕐᖓᖅᑖᕆᔭᐅᔪᓂᒃ, ᐃᓚᒋᓪᓗᒍ ᐊᓯᒥ 
ᓇᔾᔨᐊᖃᖅᑎᑦᑎᓂᖅ. ᐃᓚᖓᑕ ᐃᓚᖓ 2(1) ᐊᒻᒪ (2), ᐅᕙᓂ ᐃᓚᖓ I-ᒥ ᐅᕙᓂ ᓱᕈᓯᕐᓄᑦ ᒪᓕᒐᖅᒧᑦ 
ᐱᖁᔭᖅᒥ, ᐅᖃᕐᓯᒪᖕᒪᑦ ᑭᓇᑐᐃᓐᓇᖅ ᓱᕈᓯᕆᔭᐅᔪᓐᓇᕐᓂᖓᓂᒃ “ᐊᖓᔪᖅᑳᓪᓚᑦᑖᖏᓐᓄᑦ” ᐅᕝᕙᓘᓐᓃᑦ 
ᑎᒍᐊᖅᑐᓕᕆᔨᒃᑯᑎᒍᑦ ᐋᖅᑭᒃᑕᐅᓯᒪᒃᐸᑦ ᐅᕘᓇ ᑎᒍᐊᖅᓯᓂᕐᒧᑦ ᐱᖁᔭᖅᒥ. ᐅᓇ ᓱᕈᓯᕐᓄᑦ ᒪᓕᒐᖅᒧᑦ 
ᐱᖁᔭᖅ ᐅᖃᐅᓯᖃᖅᓯᒪᙱᑦᑐᖅ ᐃᓛᑰᖓᔪᒥᒃ ᐊᖓᔪᖄᓕᕆᓂᕐᒥᒃ ᒪᑐᒧᖓ ᐃᓱᒪᓕᐅᕆᓇᓱᒃᖢᓂ 
ᐃᑲᔪᖅᑕᐅᓯᒪᓂᒃᑯᑦ ᕿᑐᕐᖏᐅᕐᓂᖅᒧᑦ, ᐃᑲᔪᖅᑕᐅᓯᒪᓂᒃᑯᑦ ᕿᑐᕐᖏᐅᕐᓂᖅ ᐃᓅᔪᓐᓃᓚᐅᖅᑎᓪᓗᒍ, 
ᓇᔾᔨᐊᕆᔭᖃᖅᑎᑦᑎᓂᕐᒥᒃ, ᐊᒻᒪᓗ ᐊᓯᖏᓐᓂᒃ.  

ᓱᕈᓯᕐᓄᑦ ᐱᐅᓛᒃᑯ ᐋᖅᑭᒃᑕᐅᓯᒪᓇᓱᒃᑐᖅ ᑕᒪᒃᑯᓄᖓ ᐃᑲᔪᖅᑕᐅᓯᒪᓂᒃᑯᑦ ᕿᑐᕐᖓᖅᑖᕆᔭᐅᓯᒪᔪᓄ 
ᒪᓕᒐᓕᕆᓂᒃᑯᑦ ᐊᖓᔪᖅᑳᕆᔭᐅᓂᒃ ᐋᓯᑭᒃᑕᐅᓯᒪᕙᒡᓗᑎᒃ ᑭᖑᕙᖅᓯᒪᙱᓪᓗᑎᒃ. ᐅᓇ 



6 
 

ᐃᓂᖃᖅᑎᐊᖅᑎᑦᑎᔾᔪᑎᐅᕙᒃᑐᖅ ᐊᒻᒪᓗ ᒪᓕᒐᖅᑎᒍᑦ ᓇᓗᓇᐃᖅᓯᓯᒪᔾᔪᑎᐅᕙᒃᖢᓂ, ᐊᒻᒪᓗ ᑕᒪᒃᑯᐊ 
ᑲᒪᒋᔭᖃᕆᐊᖃᖅᑐᑦ ᑲᒪᒋᔭᖃᕈᓐᓇᖅᑎᓪᓗᒋᑦ ᑕᐃᒪᐃᑦᑕᕆᐊᖃᖅᐸᑦ ᐊᒻᒪᓗ ᐃᓱᒪᓕᐅᕆᔨᐅᕙᒡᓗᑎᒃ, 
ᐊᒻᒪᓗ ᑲᒪᒋᔭᖃᖅᑎᐅᓗᑎᒃ, ᐃᑲᔪᖅᑐᐃᔨᐅᓗᑎᒃ ᐊᒻᒪ ᓴᐳᔾᔨᐅᓗᑎᒃ ᑖᒃᑯᓂᖓ. ᓱᕈᓰᑦ ᐃᓅᓂᑯᑦ 
ᐃᑲᔪᖅᑕᐅᓯᒪᓂᒃᑯᑦ ᕿᑐᕐᖏᐅᕐᓂᒃᑯᑦ ᐱᔪᓐᓇᐅᑎᖃᕆᐊᖃᖅᑐᑦ ᐊᔾᔨᑐᐃᓐᓇᖏᓐᓂᒃ ᓱᕈᓰᑦ 
ᐱᔪᓐᓇᐅᑎᖏᓐᓂᒃ ᓄᓇᕗᒥᑦ ᐃᓚᒌᓄᑦ ᒪᓕᒐᓕᕆᓂᒃᑯᑦ ᐊᒻᒪᓗ ᓴᐳᔾᔭᐅᓯᒪᕙᒡᓗᑎᒃ ᑕᐃᒪᓐᓇᑦᑕᐃᓐᓇᖅ.  

ᐃᑲᔪᖅᑕᐅᓯᒪᓂᒃᑯᑦ ᕿᑐᕐᖏᐅᕐᓂᖅ ᐊᑐᖅᑕᐅᔭᕆᐊᖃᖃᑦᑕᕐᒪᑦ ᒪᑯᓄᖓ LGBTQ2S+ 
(ᐊᕐᓇᐅᖃᑎᒌᓄᑦ/ᐊᖑᑕᐅᖃᑎᒌᓄᑦ ᐊᐃᑉᐸᕇᓄᑦ ᐊᓯᖏᓐᓄᓪᓗ), ᐊᐃᑉᐸᖃᙱᑦᑐᓄᑦ ᐊᒻᒪᓗ 
ᕿᑐᕐᖓᖅᑖᕈᓐᓇᙱᑦᑐᓄᑦ. ᐊᓯᖏᓐᓂᓪᓕ ᑲᓇᑕᒦᑦᑐᓂᒃ, ᐃᖅᑲᖅᑐᐃᕕᐅᔪ ᓈᒻᒪᙱᓐᓂᕋᐃᓯᒪᖕᒪᑕ 
ᐊᔾᔨᐅᙱᑎᑦᑎᓂᕐᒥ ᐅᕘᓇ ᑲᓇᑕᒥ ᐱᔪᓐᓇᐅᑎᒋᔭᐅᔪᑦ ᐊᒻᒪᓗ ᐃᓱᒪᖅᓱᕈᑎᒋᔭᐅᔪᓄᑦ (ᒪᓕᒐᖅᔪᐊᖅ) 
ᒪᓕᒐᖅᑎᒍ ᑕᒪᒃᑯᐊ ᐊᕐᓇᐅᖃᑎᒥᓂᒃ/ᐊᖑᑎᐅᖃᑎᒥᓂᒃ ᐊᐃᑉᐸᖃᖅᑐᑦ ᕿᑐᕐᖓᖅᑖᕋᓱᒃᐸᑕ 
ᐃᑲᔪᖅᑕᐅᓂᒃᑯᑦ ᕿᑐᕐᖏᐅᕐᓂᒃᑯᑦ ᐊᓯᖏᑦᑎᑐᓪᓕ ᐊᐃᑉᐹᕇᒃᑎᑐᑦ ᒪᐅᓇ ᐊᖓᔪᖅᑳᖑᓂᒃᑯᑦ ᐊᒻᒪ 
ᕿᑐᕐᖓᖅᑖᖅᓯᒪᓂᕐᒧᑦ ᓇᓗᓇᐃᒃᑯᑎᓕᕆᓂᒃᑯᑦ. ᑕᐃᒪᓐᓇᑦᑕᐃᓐᓇᖅ, ᐅᖃᐅᓯᕆᙱᒃᑯᓂ 
ᐅᖓᓯᒌᖕᓂᐅᖃᑦᑕᕆᐊᖃᕐᓂᖅ ᑭᑐᕐᖓᖅᑖᕐᓂᐅᔪᑦ ᐃᑲᔪᖅᑕᐅᓯᒪᓂᒃᑯᑦ ᓈᒻᒪᙱᓕᐅᕈᑎᐅᑐᐃᓐᓇᕆᐊᖃᕐᒪ 
ᐅᕘᓇ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅᑯᑦ ᐅᕝᕙᓘᓐᓃᑦ ᒪᓕᒐᖅᔪᐊᒃᑯᑦ ᒪᓕᒃᖢᑎᒃ ᓱᕈᓯᐅᑉ 
ᐊᖓᔪᖅᑳᖏᑦᑕ ᖃᓄᐃᓕᖓᓂᖏᓐᓂᒃ. 

ᐊᕕᑦᑎᓂᕐᒧᑦ ᐱᖁᔭᖅ 

ᐊᓯᙳᖅᑎᑕᐅᔪᑦ ᐅᑯᓄᖓ ᒐᕙᒪᑐᖃᒃᑯᑦ ᐊᕕᑦᑎᓂᕐᒧᑦ ᐱᖁᔭᖓᓂ, ᑖᒃᑯᐊᓗ ᐊᑐᓕᖅᑎᑕᐅᓚᐅᖅᖢᑎᒃ 
ᑕᒪᓐᓇ ᐅᑭᐅᖅ ᐱᒋᐊᖅᓯᒪᓕᖅᑎᓪᓗᒍ, ᑕᒪᑐᒥᖓ ᒪᓕᒐᕐᒥᒃ ᓱᕈᓰᑦ ᐱᔭᕆᐊᖃᖅᑕᖏᓐᓂᒃ 
ᐱᓕᕆᐊᖃᕈᓐᓇᕐᓂᖅᓴᐅᔾᔪᑎᐅᔪᖅ ᑖᒃᑯᓄᖓ ᓈᒻᒪᓛᓂᒃ ᓴᖅᑭᑎᑦᑎᓯᒪᓪᓗᑎᒃ, ᐊᑐᖅᖢᑎᒃ ᓱᕈᓯᕐᓄᑦ 
ᑐᕌᖓᓗᐊᖅᑐᓂᒃ ᐅᖃᐅᓯᕐᓂᒃ, ᐊᒻᒪᓗ ᐅᖃᐅᓯᖃᖅᖢᑎᒃ ᐃᓚᒌᓂᒃ ᐋᓐᓂᖅᓱᐃᕆᖃᑦᑕᓗᐊᕐᓂᕐᒥᒃ.5 ᐅᑯᐊ 
ᐊᓯᔾᔨᕈᑎᐅᔪᑦ ᐃᓚᖃᖅᑐᑦ ᐃᖅᑲᖅᑐᐃᕕᐅᔪᑦ ᐃᓱᒪᒋᔭᖃᖅᐸᒡᓗᑎᒃ ᓈᒻᒪᓛᒃᑯᑦ ᓱᕈᓯᕐᓄᑦ ᑐᕌᖓᔪᑐᐊᓂᒃ 
ᐃᓱᒪᓕᐅᕆᓕᕌᖓᑕ ᐊᖓᔪᖅᑳᓕᕆᓂᕐᒥᒃ ᐊᒻᒪ ᐊᑐᖁᔭᐅᔪᓂᒃ ᐱᓕᕆᐊᖃᓕᕌᖓᑕ ᐊᒻᒪᓗ 
ᓯᕗᓪᓕᐅᔾᔭᐅᓯᒪᓗᓂ ᓱᕈᓯᖅ ᐅᓗᕆᐊᓇᙱᑦᑐᒦᑦᑕᕆᐊᖃᕐᓂᖓ, ᐸᖅᑭᔭᐅᑦᑎᐊᕆᐊᖃᕐᓂᖓᓄᑦ ᐊᒻᒪᓗ 
ᖃᓄᐃᑎᑦᑕᐃᓕᒪᔭᕆᐊᖃᕐᓂᖓᓄᑦ ᓲᕐᓗ ᖃᓄᐃᓕᐅᕈᑎᒃᓴᓕᕆᓂᒃᑯᑦ ᓈᒻᒪᙱᓐᓂᖃᑐᐃᓐᓇᕆᐊᓕᖕᒥᒃ. 
ᐅᓇ ᐊᕕᑦᑎᓂᕐᒧᑦ ᐱᖁᔭᖅ ᐃᓚᖃᕐᒥᖕᒪᑦ ᐃᑲᔪᕈᑎᐅᔪᓐᓇᖅᑐᓂᒃ ᓱᕈᓯᕐᓅ ᐃᑲᔪᕈᑎᒃᓴᓂᒃ, ᑕᐃᒪᓐᓇᓗ 
ᓱᕈᓯᕐᓄᑦ ᑳᑲᑕᙱᓐᓂᕐᓴᐅᔾᔪᑎᐅᔪᓐᓇᕐᒪᑦ.  

ᐅᑯᐊ ᒪᓕᒐᓕᕆᔨᒃᑯᑦ ᖃᐅᔨᒪᓂᖏᓐᓄᑦ, ᒐᕙᒪᑐᖃᒃᑯᑦ ᐊᕕᑦᑎᓂᕐᒧᑦ ᐱᖁᔭᖓ ᑐᕌᖓᔪᖅ 
ᑲᑎᑎᑕᐅᓯᒪᔪᓄᑦ ᑭᓯᐊᓂ ᐊᕕᓯᒪᓪᓗᑎᒃ, ᐅᓇᓕ ᓄᓇᕗᒥᑦ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅ ᑐᕌᖓᓪᓗᓂ 
ᑲᑎᑎᑕᐅᓯᒪᙱᑦᑐᓄᑦ/ᐊᐃᑉᐸᕇᓄᑦ ᐊᕕᓐᓂᐊᖅᐸᑕ. ᐅᓇ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅ ᐅᖃᐅᓯᖃᖅᑐᖅ 
ᐱᐅᓛᒃᑯᑦ ᓈᒻᒪᓛᖑᔪᓂᒃ ᓱᕈᓯᕐᒧᑦ ᐊᒻᒪᓗ ᑖᒃᑯᓄᖓ ᐊᒃᑐᐃᒍᑎᑕᖃᐅᕈᓘᔭᖅᖢᓂ ᐱᖁᔭᓄᑦ 
ᐅᖃᐅᓯᕆᔭᑦᑎᓐᓄᑦ ᒫᓐᓇ. ᑭᓯᐊᓂᓕ ᐊᔾᔨᐅᙱᓐᓂᖅᑕᖃᕐᒪᑦ; ᓲᕐᓗ, ᐅᓇ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅ 
ᐊᒻᒪᓗ ᐊᕕᑦᑎᓂᕐᒧᑦ ᐱᖁᔭᖅ ᐊᔾᔨᒌᐸᓗᖕᓂ ᐅᖃᐅᓯᖃᕐᓯᒪᔪᑦ ᐃᓱᒪᒋᔭᐅᓂᖓᒍᑦ ᓱᕈᓯᐅᑉ ᐃᓕᖅᑯᓯᖓ, 
ᐅᖃᐅᓯᖏᑦ, ᐊᒻᒪᓗ ᐅᒃᐱᕐᓂᒃᑯᑦ ᐱᕈᖅᓴᖅᑕᐅᓂᖓ ᐅᕝᕙᓘᓐᓃᑦ ᐊᒃᑐᐊᒍᑎᐅᔪᓂᒃ 
ᐱᓕᕆᐊᕆᔪᒪᔭᖏᓐᓄᑦ, ᑭᓯᐊᓂᓕ ᐅᓇ ᐊᕕᑦᑎᓂᕐᒧᑦ ᐱᖁᔭᖅ ᓇᓗᓇᐃᖅᓯᒃᑲᓐᓂᖅᓯᒪᖕᒪ ᐃᒪᓐᓇ 
ᓱᕈᓯᐅᑉ “ᓄᓇᖓᒍ ᐱᕈᖅᓴᕐᓂᐅᔪᖅ ᐊᒻᒪᓗ ᓯᕗᕚᖓᓂ”.6  

ᐅᓇ ᐊᕕᑦᑎᓂᕐᒧᑦ ᐱᖁᔭᖅ ᐅᖃᕐᓯᒪᓂᕐᒥᒃ ᐊᓯᙳᖅᑎᑦᑎᓯᒪᖕᒪᑦ ᐃᒪᓐᓇ “ᐃᓱᒪᒃᓴᕐᓯᐅᕐᓂᖅ ᐊᒻᒪ 
ᐊᖓᔪᖅᑳᒥ ᐅᐸᒃᓯᒪᓂᖅ” ᐅᕙᙵᑦ “ᐸᖅᑭᔭᐅᓂᖅ”, ᐊᒻᒪᓗ “ᐊᖓᔪᖅᑲᒥ ᐅᐸᒃᓯᒪᓂᖅ”, ᑕᐃᒪᓐᓇᓗ 
ᒪᓕᒐᓕᕆᓂᕐᒧᑦ ᐱᓕᕆᐊᖃᖅᐸᒃᑐᑦ ᐃᑲᔪᖅᑐᐃᓯᒪᓛᖑᓪᓗᑎᒃ ᓱᕈᓯᕐᓅᖓᔪᓂᒃ.7 

ᐅᓇ ᐊᕕᑦᑎᓂᕐᒧᑦ ᐱᖁᔭᖅ ᓂᐱᖃᕈᑎᖃᕐᓯᒪᙱᒻᒪ ᐃᓚᒌᓂᒃ ᐋᓐᓂᖅᓱᐃᕆᖃᑦᑕᓗᐊᕐᓂᕐᒥᒃ ᑭᓯᐊᓂ ᒫᓇ 
ᐊᔾᔨᒌᙱᑦᑐᓂᒃ ᐃᓚᒌᓂᒃ ᐋᓐᓂᖅᓱᐃᕆᖃᑦᑕᕐᓂᕐᒧᑦ ᑐᑭᓕᐅᕆᓯᒪᓕᖅᑐᑦ ᐊᒻᒪᓗ ᓇᓗᓇᐃᖅᓯᓯᒪᓪᓗᓂ 
ᐅᓇ ᐃᓚᒌᓂᒃ ᐋᓐᓂᖅᓱᐃᕆᖃᑦᑕᕐᓂᖅ ᐱᕋᔭᖕᓂᐅᔭᕆᐊᖃᙱᓐᓂᖓᓂ ᐅᑯᑎᒎᓈᕈᓐᓇᖅᑎᑕᐅᓇᓱᖕᓂᒃᑯᑦ 
ᐃᓚᒌᓂᒃ ᐋᓐᓂᕐᓱᐃᕆᕐᔪᐊᖃᑦᑕᕐᓂᖅ ᐱᖁᔭᖅᑎᒍ. ᐅᓇ ᐊᕕᑦᑎᓂᕐᒧᑦ ᐱᖁᔭᖅ ᐅᖃᖅᓯᒪᖕᒥᔪᖅ 
ᐃᖅᑲᖅᑐᐃᕕᒃᑯᑦ ᐃᓱᒪᒋᔭᖃᕆᐊᖃᕐᓂᖏᓐᓂᒃ ᐃᓚᒌᓂᒃ ᐋᓐᓂᕐᓱᐃᕆᕐᔪᐊᖃᑦᑕᕐᓂᖅ ᐃᓱᒪᒃᓴᖅᓯᐅᓕᕌᖓᑕ 
ᐊᖓᔪᖅᑳᓄᑦ ᖃᓄᐃᓕᐅᕈᑎᒃᓴᓂᒃ ᐊᒻᒪᓗ ᓱᕈᓯᕐᒧᑦ ᐱᐅᓛᖑᓇᔭᖅᑐᓂᒃ. ᐊᒻᒪᒃᑲᓐᓂᖅ, ᐃᖅᑲᖅᑐᐃᕕᐅᔪᑦ 
ᐃᓱᒪᒋᔭᖃᕆᐊᖃᕐᒥᖕᒪᑕ ᐊᓯᐊᒍᑦ ᐱᓕᕆᐊᕆᔭᐅᔪᓂᒃ ᐅᕝᕙᓘᓐᓃᑦ ᖃᓄᐃᓕᐅᖁᔭᐅᔾᔪᑎᐅᔪᓂᒃ 
ᐊᖓᔪᖅᑳᓅᖓᔪᓂᒃ; ᓲᕐᓗ, ᓇᓕᐊᒃ ᐱᕋᔭᒃᓯᒪᓂᕐᒧᑦ ᐃᖅᑲᖅᑐᐃᕕᖕᓄᑦ ᖃᓄᐃᓕᐅᖁᔭᐅᓯᒪᒃᐸᑦ. ᐅᑯᐊ 
ᐊᓯᔾᔨᕈᑎᐅᑎᑕᐅᔪᑦ ᐱᒻᒪᕆᐊᓘᐃᑦ ᒪᑐᒥᖓ ᐱᓕᕆᐊᖃᕐᓂᒃᑯᑦ ᐃᒪᒌᓂᒃ ᐋᓐᓂᕐᓱᐃᕆᖃᑦᑕᓗᐊᕐᓂᖅ, 
ᐱᓗᐊᖅᑐᒥ ᐃᓱᒪᒃᓴᖅᓯᐅᓕᕌᖓᑕ ᐃᒪᓐᓇ ᐊᕕᑦᑎᓂᖅ ᐅᓗᕆᐊᓇᕈᑎᐅᑐᐃᓐᓇᕆᐊᖃᕐᓂᖓᓂᒃ ᒪᐅᓇ 
ᐊᐃᑉᐸᕇᒃ ᐋᓐᓂᖅᓱᐃᕆᖃᑦᑕᐅᑎᓕᕐᓗᑎᒃ.8 ᓇᓗᓇᐃᕐᓯᓚᐅᕐᓂᑦᑎᓐᓂᒃ ᒪᓕᒐᓕᕆᔨᒃᑯᓐᓄᑦ 
ᖃᖓᑦᑎᐊᓵᖅ,a ᓱᕈᓰᑦ ᐱᑦᑎᐊᖃᑦᑕᐅᑎᕙᙱᑦᑐᓃᓪᓗᑎᒃ ᐊᒻᒪ ᐃᒪᓐᓇᐃᑐᐃᓐᓇᕆᐊᖃᕐᓗᑎᒃ:  

• ᐅᓗᕆᐊᓇᒃᑲᓐᓂᕐᓗᓂ ᑖᒃᑯᐊ ᐋᓐᓂᖅᓱᖅᑕᐅᖃᑕᖔᓕᕐᓗᑎᒃ; 
• ᐅᓗᕆᐊᓇᕈᑎᒻᒪᕆᒃ ᑎᒥᖏᓐᓄᑦ, ᐃᓱᒪᖏᓐᓄᑦ, ᐊᒻᒪ ᐃᓅᖃᑎᖃᕈᓐᓇᕐᓂᒃᑯᑦ ᐱᕙᓪᓕᐊᓂᕐᒧ; 
• ᐃᓇᐅᓕᕐᓗᑎᒃ ᐋᓐᓂᕐᓱᐃᕆᓂᕐᒧᑦ ᐊᒃᑐᖅᑕᐅᓯᒪᓗᐊᕐᓂᖅ, ᐋᓐᓂᖅᓱᖅᑕᐅᕙᖕᓂᕐᒧᑦ ᐅᕝᕙᓘᓐᓃᑦ 

ᐋᓐᓂᖅᓱᐃᕆᕙᖕᓂᕐᒧᑦ. 9 

ᐃᒪᐃᓕᖓᓂᖅᑕᖃᑐᐃᓐᓇᕆᐊᖃᕐᒪ ᐊᑕᐅᑦᑎᒃᑰᖓᔪᓂᒃ ᓱᕈᓯᕐᓂ ᓴᐳᔾᔨᓯᒪᓂᕐᒧᑦ ᐱᓕᕆᓂᖅᑕᖃᕐᓗᓂ 
ᐊᒻᒪ ᐃᓚᒌᓄᑦ ᒪᓕᒐᓕᕆᓂᕐᒥᒃ ᐱᓕᕆᓂᖅᑕᖃᕐᒥᓗᓂ, ᓲᕐᓗ ᐅᖃᖅᓯᒪᔪᖃᖅᐸᑦ ᓱᕈᓯᕐᓂᒃ 
ᐃᒃᓯᖕᓇᖅᓯᓯᒪᖃᑦᑕᕐᓂᕐᒥᒃ ᐊᕕᓯᒪᑎᓪᓗᒋᑦ. ᐅᓇ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅ ᐅᖃᖅᓯᒪᖕᒪᑦ ᓴᖅᑭᔮᖅᑐᒥᑦ 
“ᐋᓐᓂᖅᓱᐃᕆᓂᖅᒥ ᐱᑕᖃᖅᐸᑦ” “ᐃᓱᒪᒋᔭᐅᔾᔪᑎᐅᒃᑲᓐᓂᕆᐊᖃᖅᑐᖅ” ᐃᖅᑲᖅᑐᐃᔨᓄᑦ 
ᐃᓱᒪᓕᐅᕆᑎᓪᓗᒋᑦ ᐱᐅᓛᒃᑯᑦ ᓱᕈᓯᕐᓄᑦ ᖃᓄᐃᓕᐅᕈᑎᒃᓴᓂᒃ, ᐊᒻᒪᓗ ᐃᓅᑉ ᖃᓄᐃᓕᐅᕈᓯᕕᓂᖏᑦ 
ᐃᓱᒪᒋᔭᐅᑐᐃᓐᓇᕆᐊᖃᖅᖢᑎᒃ ᐊᖓᔪᖅᑳᖑᔪᓐᓇᕐᓂᕐᒥᒃ ᐱᓕᕆᐊᖃᕈᓐᓇᙱᑉᐸᑕ. ᐃᓚᖓᑕ 
ᐃᓚᒃᑲᓐᓂᖓ 16(4) ᐅᕙᓂ ᐊᕕᑦᑎᓂᕐᒧᑦ ᐱᖁᔭᖅᒥ ᐅᖃᕐᓯᒪᖕᒪᑦ ᖃᓄᐃᓕᐅᕈᑎᐅᔪᓐᓇᖅᑐᓂᒃ 
ᐊᒃᑐᐊᔪᓂᒃ ᐃᓚᒌᓂ ᐋᓐᓂᖅᓱᐃᕆᖃᑕᕐᓂᕐᒧᑦ ᐃᖅᑲᖅᑐᐃᔨᓄᑦ ᐃᓱᒪᒋᔭᐅᔭᕆᐊᖃᖅᑐᓂᒃ 
ᐃᓱᒪᒃᓴᖅᓯᐅᖅᑎᓪᓗᒋᑦ ᐱᐅᓛᒃᑰᕈᑎᒃᓴᓂᒃ ᓱᕈᓯᕐᒧᑦ. ᐅᓇ ᐃᓚᒋᔭᐅᔪᖅ “ᐃᖅᑲᖅᑐᐃᕕᒃᑯᑦ 
ᐱᓕᕆᐊᕆᔭᐅᔪᑦ ᓱᕋᐃᓯᒪᓂᕐᒧᑦ ᐱᕋᔭᒃᓯᒪᓂᕐᒧᓪᓘᓐᓃᑦ, ᐊᑐᖁᔭᐅᓯᒪᔪᓄᓪᓘᓐᓃᑦ, 
ᖃᓄᐃᓕᖓᔭᕆᐊᖃᕐᓂᕐᒧᑦ, ᐅᕝᕙᓘᓐᓃᑦ ᐊᒃᑐᐊᑐᐃᓐᓇᕆᐊᖃᖅᑐᓂᒃ ᓱᕈᓯᕐᒧᑦ ᖃᓄᐃᑦᑕᐃᓕᓂᖓᓄᑦ, 
ᑲᒪᒋᔭᐅᑦᑎᐊᕆᐊᖃᕐᓂᕐᒧᑦ ᐊᒻᒪᓗ ᖃᓄᐃᑎᑕᐅᖁᓇᒍᑦ.”10 ᐅᖃᖅᓯᒪᓂᐅᔪᑦ ᐅᕙᓂ ᐊᕕᑦᑎᓂᕐᒧᑦ ᐱᖁᔭᖅ 
ᐱᓕᕆᐊᖃᕐᓂᕐᓴᖅ ᐃᓱᒪᒋᓪᓗᒍ ᐃᖅᑲᖅᑐᐃᔩᑦ ᐃᓱᒪᓕᐊᕆᓇᔭᖅᑕᖏᓐᓂᒃ ᓱᕈᓯᖅ 
ᖃᓄᐃᑕᐅᑦᑎᑕᐃᓕᓂᖓᒍᑦ ᐊᒻᒪᓗ ᖃᓄᐃᓕᐅᕈᑎᑎᒍ ᐃᓱᒪᓕᐅᕆᓇᓱᒃᑎᓪᓗᒋ ᓱᕈᓯᖅ 
ᐸᖅᑭᔨᒋᓂᐊᖅᑕᖓᓂᒃ ᐅᕝᕙᓘᓐᓃᑦ ᑕᑯᔪᓐᓇᕐᓂᕐᒧᑦ ᐊᒻᒪᓗ ᒪᐅᓇᑐᐊᖑᙱᑦᑐᖅ “ᐋᓐᓂᖅᓱᐃᕆᔾᔪᑎᒍᑦ”. 

                                                           
a ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᕕᕝᕗᐊᕆ 2021 ᑐᓐᓂᖅᑯᑎᐅᓯᒪᔪᖅ ᐅᑯᓄᖓ ᐃᓚᒌᓂᒃ ᐋᓐᓂᖅᓱᐃᕆᕙᒃᑐᓂᒃ 
ᓄᖅᑲᖅᑎᑦᑎᓂᕐᒧᑦ ᐱᖁᔭᖅᒥ. 

ᒪᓕᒐᓕᕆᔨᒃᑯᑦ ᑎᑎᕋᕐᓯᒪᓂᖓᒍᑦ ᔫᓂ 8, 2021-ᒥ, ᓄᓇᕗᒥᑦ ᐃᓚᒌᓄᑦ ᐱᖁᔭᖅ ᐅᖃᐅᓯᖃᙱᒻᒪᑦ 
ᐊᓯᐊᓅᖅᑕᐅᓇᔭᕐᓂᕐᒥᒃ, ᐅᓇ ᐊᕕᑦᑎᓂᕐᒧᑦ ᐱᖁᔭᖅ ᖃᓄᐃᓕᐅᕈᑎᒃᓴᓂᒃ ᑎᑎᕋᖅᓯᒪᓪᓗᓂ ᐅᓇ 
ᐊᖓᔪᖅᑳᕆᔭᐅᔪᖅ ᐊᓯᐊᓅᖃᑎᖃᕈᒪᒍᓂ ᖃᓄᐃᓕᐅᖅᐸᓪᓕᐊᓪᔪᑎᒃᓴᓂᒃ. b  

ᐃᓱᒪᓕᐊᕆᔭᐅᔾᔪᑎ #4: ᐅᑯᓄᖓ ᐅᖃᐅᓯᐅᓯᒪᔪᓂᒃ ᓄᓇᕐᔪᐊᒥ ᑲᑐᔾᔨᔪᑦ (United Nations) 
ᑲᑎᒪᕕᒡᔪᐊᕈᑎᖏᓐ ᓱᕈᓰᑦ ᐱᔪᓐᓇᐅᑎᖏᓐᓄᑦ ᑐᑭᒧᐊᕈᑎᒋᔭᐅᓗᓂ ᐊᐅᓚᑦᑎᓂᒃᑯᑦ ᐊᒻᒪᓗ 
ᑐᑭᓕᐅᕆᕙᓪᓕᐊᓂᕐᒥᒃ ᐆᒥᖓ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅᒥ. 

ᐃᓱᒪᓕᐊᕆᔭᐅᔾᔪᑎ #5: ᒪᓕᒐᓕᕆᔨᒃᑯᑦ ᐋᖅᑭᒋᐊᖅᑎᑦᑎᓚᐅᕐᑐᑦ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅ 
ᐃᓚᔭᐅᓂᐊᕐᓗᓂ ᒪᑯᓂᖓ ᐊᖓᔪᖅᑳᕆᔭᐅᔪᑦ ᐸᖅᑭᔨᐅᖃᑦᑕᕐᓂᐊᕐᓂᖏᓐᓂᒃ ᒪᑯᓄᖓ 
ᐃᑲᔪᖅᑕᐅᓯᒪᓂᒃᑯᑦ ᕿᑐᕐᖓᖅᑖᕆᔭᐅᓯᒪᔪᓄᑦ, ᐃᑲᔪᖅᑕᐅᓂᒃᑯᑦ ᕿᑐᖏᐅᖅᑎᑕᐅᓂ 
ᐃᓅᔪᓐᓃᖅᑎᓪᓗᒍ, ᓇᔾᔨᑎᑦᑎᓂᖅ ᐊᒻᒪᓗ ᐊᓯᐊᒍᑦ ᐋᖅᑭᒃᑕᐃᓯᒪᔪᓂᒃ.  

ᐋᖅᑭᒋᐊᕈᑎᐅᔪᑦ ᐅᕙᙵᑦ ᐃᓱᒪᓕᐊᕆᔭᐅᔾᔪᑎ #5-ᒥ ᐱᐅᓂᖅᐹᒃᑯᑦ ᐱᒻᒪᕆᒋᔭᐅᓛᖑᔪᓂᒃ ᓱᕈᓯᕐᓄᑦ 
ᓈᒻᒪᓛᓂᒃ ᐃᓅᓂᑯᓄᑦ ᐃᑲᔪᖅᑕᐅᓯᒪᓂᕐᒧᑦ ᓯᕗᓪᓕᐅᑎᑕᐅᔭᕆᐊᖃᖅᖢᑎᒃ. ᑭᓇᑐᐃᓐᓇᖅ ᐃᓱᒪᒍᓂ 
ᓄᑕᕋᒃᓴᖃᕈᒪᓂᕐᒥᒃ ᐊᒻᒪ ᐊᖓᔪᖅᑳᖑᓂᕐᒥᒃ ᐃᓱᒪᒋᔭᖃᖅᑳᓪᓗᐊᖅᑐᖅ ᓇᑭᙶᕋᔭᕆᐊᒃᓴᖓᓂᒃ, ᐊᒻᒪᓗ 
ᑭᓇᑐᐃᓐᓇᖅ ᐃᑲᔪᕈᓂ ᕿᑐᕐᖓᒃᓴᕋᓕᖅᑎᑦᑎᓂᒃᑯᑦ ᐊᖓᔪᖅᑳᖑᓂᕐᒧᑦ ᐃᓱᒪᒋᔭᐅᔭᕆᐊᖃᙱᑦᑐᖅ 
ᕿᑐᕐᖓᓴᖃᖅᑎᑦᑎᓂᑐᐃᓐᓇᕐᒥᒃ ᑭᓯᐊᓂ. ᒪᓕᒐᓕᕆᔨᒃᑯᑦ ᐃᓱᒪᒋᔭᖃᕆᐊᖃᖅᑐᑦ ᐊᑐᓕᖅᑎᑦᑎᓂᕐᒥᒃ 
ᒪᓕᒐᓕᕆᓂᒃᑰᖓᙱᑦᑐᓂᒃ ᐋᖅᑭᒃᓱᐃᓂᕐᒥᒃ ᐊᖓᔪᖅᑳᖑᓂᕐᒥᒃ ᐋᖅᑭᒃᓯᓯᒪᓗᑎᒃ ᑕᐃᒪᓐᓇᓗ 
ᐊᖓᔪᖅᑳᖑᓂᖅ ᖃᓄᐃᓕᔾᔪᑎᐅᔪᓐᓇᙱᓪᓗᓂ. ᖃᓄᐃᓕᐅᕈᑎᐅᔪᑦ ᐃᓅᔪᒥᒃ ᓇᓗᓇᐃᖅᑕᐅᑎᑦᑎᓂᖅ 
ᒪᓕᒃᓯᒪᔭᕆᐊᖃᖅᑐᖅ ᓄᑖᓂ ᐋᖅᑭᒃᑕᐅᓯᒪᓕᖅᑐᓂᒃ ᐊᖓᔪᖅᑳᕆᔭᐅᓂᕐᒧᑦ. 

ᐃᓱᒪᓕᐊᕆᔭᐅᔾᔪᑎ #6: ᒪᓕᒐᓕᕆᔨᒃᑯᑦ ᒪᓕᒃᓯᒪᑎᑦᑎᔪᑦ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅᒥᒃ 
ᐅᑯᓇᓂ ᒐᕙᒪᑐᖃᒃᑯᑦ ᐊᕕᑦᑎᓂᕐᒧᑦ ᐱᖁᔭᖓᓂᒃ ᒪᓕᒃᖢᓂ ᐱᐅᓂᖅᐹᒃᑰᖓᔪᓂᒃ ᓱᕈᓯᒧᑦ. 

ᐃᓱᒪᓕᐊᕆᔭᐅᔾᔪᑎ #7: ᒪᓕᒐᓕᕆᔨᒃᑯᑦ ᒪᓕᒃᓯᒪᑎᑦᑎᔪᑦ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅᒥᒃ 
ᐅᑯᓇᓂ ᒐᕙᒪᑐᖃᒃᑯᑦ ᐊᕕᑦᑎᓂᕐᒧᑦ ᐱᖁᔭᖓᓂᒃ ᒪᓕᒃᖢᓂ ᐃᓚᒌᑦ ᐋᓐᓂᕐᓱᐃᕆᖃᑦᑕᕐᓂᖏᓐᓂᒃ 
ᐃᓱᒪᒋᔭᖃᕐᓂᒃᑯᑦ. 

ᐃᓱᒪᓕᐊᕆᔭᐅᔾᔪᑎ #8: ᒪᓕᒐᓕᕆᔨᒃᑯᑦ ᓄᑖᙳᕆᐊᖅᑎᑦᑎᓗᑎᒃ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅ 
ᐊᑐᕐᓂᐊᕐᓗᒍ ᓱᕈᓯᕐᓅᖓᔪᑦ ᐅᖃᐅᓯᒃᓴᑦ ᒫᓐᓇ ᐊᑐᖅᑕᐅᕙᒃᑐᑦ ᒐᕙᒪᑐᖃᒃᑯᓄᑦ ᐅᕙᓂ 
ᐊᕕᑦᑎᓂᕐᒧᑦ ᐱᖁᔭᖅᒥ. 

ᐃᓱᒪᓕᐊᕆᔭᐅᔾᔪᑎ #9: ᒪᓕᒐᓕᕆᔨᒃᑯᑦ ᒪᓕᒃᓯᒪᑎᑦᑎᔪᑦ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅᒥ 
ᐅᑯᓂᖓ ᒐᕙᒪᑐᖃᒃᑯᑦ ᐊᕕᑦᑎᓂᕐᒧᑦ ᐱᖁᔭᖅᒥ ᒪᓕᒃᖢᓂ ᐃᓚᒋᔭᐅᔪᓄᑦ ᒪᓕᒐᕐᓂᒃ 
ᐅᖃᐅᓯᖃᖅᑐᓂᒃ ᓱᕈᓯᕐᓄᑦ ᐃᑲᔫᑎᓕᕆᔾᔪᑎᓂᒃ. 

                                                           
b ᐊᓯᐊᓄᑦ ᓄᒃᑎᓚᐅᙱᓐᓂᖏᓐᓂᒃ ᑖᓐᓇᓘᓐᓃᑦ ᓱᕈᓯᖅ, ᑭᓇᑐᐃᓐᓇᖅ ᐊᖓᔪᖅᑳᖅ ᐸᖅᑭᓚᐅᑲᖃᑦᑕᖅᑐᖅ ᐅᕝᕙᓘᓐᓃᑦ 
ᐃᓱᒪᓕᐅᕆᔨᐅᔪ ᑐᓴᖅᑎᑦᑎᓯᒪᔭᕆᐊᖃᖅᑐᑦ ᐅᓪᓗᑦ 60 ᐃᓗᐊᓂ ᐊᓯᐊᓄᑦ ᓄᒃᑎᓚᐅᖅᑎᓐᓇᒍ ᐊᓯᖓᓘᓐᓃᑦ 
ᑲᒪᒋᔭᖃᓚᐅᑲᒃᐸᒃᑐᖅ, ᐃᓱᒪᓕᐅᕆᔨᐅᔪᖅ ᐅᕝᕙᓘᓐᓃᑦ ᓱᕈᓯᕐᒧᑦ ᑲᒪᔨᒋᔨᒥᒃ. ᐅᓇ ᖃᐅᔨᑎᑦᑎᔾᔪᑎ ᐃᓚᖃᕆᐊᖃᖅᑐᖅ ᖃᑯᒍ 
ᓄᒃᑎᕐᓂᐊᕐᓂᖅᒥᒃ, ᓄᑖᖅ ᑐᕌᕈᑎᒋᓂᐊᖅᑐᒥᒃ ᐊᒻᒪᓗ ᐅᖄᓚᕝᕕᒋᔭᐅᔪᓐᓇᖅᑐᓂᒃ, ᐊᒻᒪᓗ ᖃᓄᖅ ᐸᖅᑭᓚᐅᑲᒋᐊᖃᕐᓂᖅ 
ᐋᖅᑭᒃᑕᐅᓯᒪᓇᔭᕐᒪᖔᑦ, ᐃᓱᒪᓕᐅᕆᔾᔪᑎᓄᑦ ᑲᒪᒋᔭᖃᕈᑎᓂᒃ, ᐅᖄᓚᕝᕕᒋᔭᐅᔪᓐᓇᖅᑐᓂᒃ. 

ᐃᓱᒪᓕᐊᕆᔭᐅᔾᔪᑎ #10: ᒪᓕᒐᓕᕆᔨᒃᑯᑦ ᐅᖃᐅᓯᖃᕐᓯᒪᔪᑦ ᐅᓇ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅ 
ᐊᓯᐊᒎᖅᑎᑕᐅᓂᖓ ᒪᓕᒃᓯᒪᑎᑕᐅᓗᓂ ᐆᒥᖓ ᐅᕙᓂ ᒐᕙᒪᑐᖃᒃᑯᑦ ᐊᕕᑦᑎᓂᕐᒧᑦ ᐱᖁᔭᓂ 
ᐋᖅᑭᒋᐊᖅᑕᐅᓯᒪᔪᓂᒃ. 

ᐃᓛᒃᑯᑦ 12 ᐅᕙᓂ ᓄᓇᕐᔪᐊᒥ ᑲᑐᔾᔨᔪᑦ (United Nations) ᑲᑎᒪᕕᒡᔪᐊᕈᑎᖏᓐ ᓱᕈᓰᑦ 
ᐱᔪᓐᓇᐅᑎᖏᓐᓄᑦ ᐅᖃᖅᓯᒪᖕᒪᑦ ᑭᓇᑐᐃᓐᓇᖅ ᓱᕈᓯᖅ ᐃᓱᒪᒋᔭᒥᓂᒃ ᐅᖃᕈᓐᓇᑐᐊᖅᐸᑦ 
ᐅᖃᕈᓐᓇᖅᑎᑕᐅᓗᑎᒃ ᖃᓄᐃᓕᐅᕈᑎᓂᒃ ᑖᒃᑯᓂᖓ ᐊᒃᑯᐃᓯᒪᔪᓄᑦ, ᐱᓗᐊᖅᑐᒥ ᒪᓕᒐᓕᕆᓂᒃᑯᑦ 
ᐅᕝᕙᓘᓐᓃᑦ ᐊᐅᓚᑦᑎᓂᒃᑯᑦ ᐱᓕᕆᐊᖑᕙᓪᓕᐊᓂᒃᑯᑦ. ᓱᕈᓯᕐᒧᑦ ᐃᓱᒪᒋᔭᐅᔪᖅ ᐃᓱᒪᒋᔭᐅᔾᔪᑎᐅᔪᓐᓇᖅᑐᖅ 
ᐊᕐᕌᒍᖏᑦ ᐊᒻᒪ ᐃᓐᓇᕐᕙᓲᓂᖏᑦᑎᒍᑦ. ᓱᕈᓰᑦ ᐃᓅᖕᒪᑕ ᐃᓱᒪᒋᔭᖃᕈᓐᓇᖅᖢᑎᒃ ᐊᒻᒪ ᐃᒃᐱᒋᔪᓐᓇᖅᖢᑎᒃ, 
ᐊᒻᒪᓗ ᐃᓱᒪᓕᐅᕆᓇᓱᒃᑐᑦ ᐃᓅᓯᖏᓐᓄᑦ ᐊᒃᑐᐊᔪᓂᒃ ᐃᓱᒪᒋᔭᖃᕆᐊᖃᕐᒥᔪᑦ ᓱᕈᓰᑦ ᐅᖃᐅᓯᖏᓐᓂᒃ. 11  

ᐃᓚᖓᑕ ᐃᓚᒃᑲᓐᓂᖓ 39(1), ᐅᕙᓂ ᐃᓚᖓ III ᐅᕙᓂ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅᒥᒃ, 
ᐅᖃᐅᓯᖃᖅᑐᖅ ᐊᖏᖅᑕᐅᓯᒪᓗᑎᒃ ᐊᖓᔪᖅᑳᒧᑦ ᐋᓐᓂᐊᕕᒃᒥᑦ ᑲᒪᒋᔭᐅᑎᑦᑎᔪᓐᓇᕐᓂᖏᓐᓂᒃ 
ᐅᑭᐅᑭᓗᐊᖅᑐᓂᒃ ᑕᐃᒪᐃᖁᔭᐅᒃᐸᑕ ᒪᓕᒐᖅᑎᒍ ᑖᓐᓇᓗ ᐊᖏᖅᑕᐅᙱᓐᓇᓱᒃᐸᒃ ᐅᕝᕙᓘᓐᓃᑦ 
ᐊᖏᖅᑕᐅᔾᔪᑎᓂᒃ ᐱᔪᓐᓇᙱᑉᐸᑕ. ᐱᓕᕆᐊᑦᑎᒍᑦ ᖃᐅᔨᒪᒐᑦᑕ ᐃᓚᖏᑦ ᐅᑭᐅᑭᓗᐊᖅᑐᑦ ᐊᖏᕈᓐᓇᕐᒪᑕ 
ᐃᒻᒥᓐᓅᖓᔪᓄᑦ ᑖᓐᓇ ᑲᒪᒋᔭᖃᖅᑐᖅ ᐅᑭᐅᑭᓗᐊᖅᑐᒥᒃ ᐃᓱᒪᒍᓂ ᑖᓐᓇ ᐃᓱᒪᓕᐅᕆᔪᓐᓇᑦᑎᐊᕐᓂᖓᓂᒃ. 
ᐅᓇ ᐊᑐᖅᑕᐅᔭᕆᐊᖃᖅᑐᖅ ᐋᓐᓂᐊᓯᐅᖅᑎ ᐃᓱᒪᒋᔭᖃᕐᓂᐊᕈᓂ ᐅᑭᐅᑭᓗᐊᖅᑐᖅ 
ᐃᓱᒪᓕᐅᕆᔪᓐᓇᕐᓂᖓᓂᒃ ᑐᑭᓯᓯᒪᔪᓐᓇᑐᐊᐊᕈᓂᒃ ᐋᓐᓂᐊᕐᕕᒃᒥ ᖃᓄᐃᑕᐅᓇᓱᖕᓂᖓᓂᒃ, ᑐᑭᓯᓯᒪᓗᑎ 
ᖃᓄᐃᑐᐃᓐᓇᕆᐊᖃᕐᓂᕐᒥᒃ, ᐊᒻᒪᓗ ᑐᑭᓯᓯᒪᑦᑎᐊᕐᓂᒃᑯᑦ ᐊᖏᕈᑎᓂ ᐊᑎᓕᐅᕈᓐᓇᕐᓗᑎᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. 12  

ᐃᓱᒪᓕᐊᕆᔭᐅᔾᔪᑎ #11: ᒪᓕᒐᓕᕆᔨᒃᑯᑦ ᐋᖅᑭᒋᐊᖅᑎᑦᑎᓚᐅᕐᑐᑦ ᐃᓚᖓᑕ ᐃᓚᒃᑲᓐᓂᖓᓂᒃ 39(1) 
ᐅᕙᓃᑦᑐᓂᒃ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅᒥᒃ ᓇᓗᓇᐃᒃᑲᓐᓂᕐᓯᒪᓪᓗᓂ ᐅᑭᐅᑭᓗᐊᖅᑐᖅ 
ᐊᖓᔪᖅᑳᖓᓂ ᐊᖏᖅᑕᐅᔾᔪᑎᖃᕆᐊᖃᙱᓐᓂᖓᓂᒃ ᐋᓐᓂᐊᕕᒃᒥᑦ ᑲᒪᒋᔭᐅᔪᒪᒍᓂ ᐋᒃᑲᓘᓐᓃᑦ 
ᑖᓐᓇ ᐅᑭᐅᑭᓗᐊᖅᑐᖅ ᐃᓱᒪᓕᐅᕆᔪᓐᓇᕈᓂ ᐊᒻᒪ ᐃᓐᓇᕐᕙᓲᒋᔭᐅᒍᓂ. 

ᐃᓚᖓᑕ ᐃᓚᒃᑲᓐᓂᖓ 39(3) ᐅᕙᓂ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅᒥ ᐅᖃᕐᓯᒪᖕᒪᑦ ᐃᒪᓐᓇ, 
“ᐃᖅᑲᖅᑐᐃᕕᒃ ᐃᒪᐃᑦᑐᓐᓇᖅᑐᖅ, ᐱᓇᓱᒍᑎᓂᒃ ᐅᕘᓈᐊᔪᓂᒃ ᐃᓚᖓᑕ ᐃᓚᒃᑲᓐᓂᖓ (1), 
ᑐᓴᕆᐊᖃᕐᓂᕐᒥᒃ ᑭᒡᒐᖅᑐᐃᔨᒋᔭᐅᔪᒥᒃ ᐅᕝᕙᓘᓐᓃᑦ ᐅᑭᐅᑭᓗᐊᖅᑐᒧᑦ ᑭᒡᒐᖅᑐᐃᔨᒥᒃ ᑕᐃᒪᓐᓇ 
ᐱᐅᓂᕐᓴᐅᓇᔭᖅᐸᑦ.”13 ᐃᓚᖓ 83 ᒪᓕᒐᕐᓂᒃ ᐅᖃᖅᓯᒪᖕᒪᑦ ᓱᕈᓯᖅ ᐅᖃᓪᓚᒡᕕᐅᓗᓂ ᐃᖅᑲᖅᑐᐃᕕᒃ 
ᐃᓱᒪᒃᓴᖅᓯᐅᓕᖅᑎᓪᓗᒍ ᐱᓇᓱᒍᑎᓂᒃ ᐅᕘᓈᖓᔪᓂᒃ ᐱᓕᕆᓂᖅ III ᐅᕙᓂ ᓱᕈᓯᕐᓄᑦ ᒪᓕᒐᖅᒧᑦ 
ᐱᖁᔭᖅᒥ, ᐊᒻᒪᓗ ᐃᖅᑲᖅᑐᕕᒃᒥ, ᐊᔪᕐᓇᙱᑉᐸᑦ, ᐃᓱᒪᒋᔭᖃᕐᓗᑎᒃ ᓱᕈᓯᕐᒧᑦ ᐃᓱᒪᒋᔭᐅᔪᓂᒃ ᐊᒻᒪ 
ᓂᕈᐊᕆᔭᐅᓂᕐᓴᓂᒃ ᐃᓱᒪᓕᐅᕆᔪᓐᓇᕐᓂᖓ ᒪᓕᒡᓗᒍ. ᐃᒪᓐᓇᐅᖅᑰᔨᖕᒪᑦ ᐅᓇ ᐃᓚᖓ 83 
ᐃᑲᔪᖅᓯᒪᒐᓗᐊᖅᖢᓂ ᓱᕈᓰᑦ ᑐᓴᖅᑕᐅᔭᕆᐊᖃᕐᓂᕐᒧᑦ ᐱᔪᓐᓇᐅᑎᖏᓐᓂᒃ, ᐊᔪᕐᓇᙱᑦᑕᕌᖓᑦ, 
ᐱᓇᓱᒍᑎᓂᒃ ᐅᕘᓈᖓᔪᓂᒃ ᐱᓕᕆᓂᖅ III ᒪᓕᒐᖅᑎᒍ, ᑖᓐᓇᓗ ᐃᓚᖃᖅᖢᓂ ᐃᓚᖓ 39-ᒥ, 
ᐅᖃᐅᓯᖃᕐᒪ ᓱᕈᓰᑦ ᐱᕕᖃᕈᓐᓇᖅᑎᑕᐅᓂᕐᓴᐅᓗᑎᒃ ᒪᐅᓇ ᑐᓴᕐᕕᐅᔪᓐᓇᕐᓂᒃᑯᑦ ᑲᒪᒋᔭᐅᓂᕐᒧᑦ 
ᐊᖏᖅᑕᐅᓯᒪᒍᑎᒃ ᐊᖓᔪᖅᑳᒧᑦ ᐋᓐᓂᐊᕕᖕᒥᒃ ᑲᒪᒋᔭᐅᔭᕆᐊᖃᖅᐸᑦ ᓱᕈᓯᖅ.  

ᐃᓱᒪᓕᐊᕆᔭᐅᔾᔪᑎ #12: ᒪᓕᒐᓕᕆᔨᒃᑯᑦ ᐊᑐᕈᓐᓃᖅᑎᑦᑎᓚᐅᕐᓯᒪᔪᑦ ᐃᓚᖓᑕ ᐃᓚᒃᑲᓐᓂᖓᓂᒃ 
39(3) ᐅᕙᓃᑦᑐᓂᒃ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅᒥᒃ ᑕᒪᒃᑯᐊ ᓱᕈᓰᑦ ᑐᓴᕐᕕᐅᔪᓐᓇᕐᓂᖅᓴᐅᓕᕐᓗᑎᒃ 

ᐅᕙᓂ ᐋᖅᑭᒃᑕᐅᓯᒪᓂᖓᒍᑦ ᐃᓚᖃ 83 ᑖᓐᓇᓗ ᐊᑐᖅᑕᐅᕙᒡᓗᓂ ᑕᒪᐃᓐᓄᑦ ᐱᓇᓱᒍᑎᓄᑦ 
ᐅᕘᓈᖓᔪᓂᒃ ᐱᓕᕆᓂᖅ III ᐅᑯᓇᓂ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅᓂᒃ.  

ᑲᑎᑎᑕᐅᓂᕐᒧᑦ ᐱᖁᔭᖅ 

UNICEF ᓇᓗᓇᐃᕐᓯᓯᒪᖕᒪᑕ ᑲᑎᑎᑕᐅᔪᑦ ᐱᓪᓚᕆᒃᑎᒍᑦ ᐅᕝᕙᓘᓐᓃᑦ ᐱᓪᓚᕆᐅᙱᓐᓂᒃᑯ ᓱᕈᓯᖅ 
ᐅᑭᐅᖃᖅᑐᖅ 18 ᑐᖔᓂ ᐊᒻᒪ ᓱᕈᓯᐅᖃᑎᖓ ᐅᕝᕙᓘᓐᓃᑦ ᐃᓐᓇᕐᒧᑦ ᐊᒻᒪᓗ ᐃᒪᓐᓇ ᐅᖃᖅᓯᒪᓪᓗᑎᒃ: 
“ᓱᕈᓰᑦ ᑲᑎᑎᑕᐅᕙᖕᓂᖏᑦ ᐃᓅᓯᖏᓐᓄᑦ ᐅᓗᕆᐊᓇᕈᑎᒻᒪᕆᐅᕗᖅ, ᖃᓄᐃᑦᑕᐃᓕᓂᖏᓐᓄᑦ ᐊᒻᒪᓗ 
ᓯᕗᓂᑦᑎᓐᓂ ᐊᕐᓇᓄᑦ.”14 ᐅᑯᐊ ᓄᓇᕐᔪᐊᒥ ᑲᑐᔾᔨᔪᑦ (United Nations) ᐊᑐᒃᑲᓐᓂᕈᓐᓇᖅᑐᒃᑯᑦ 
ᐱᕙᓪᓕᐊᔪᓕᕆᓂᕐᒧᑦ ᑐᕌᒐᖏᑦ ᐱᖁᔨᓯᒪᖕᒪᑕ ᓄᓇᕐᔪᐊᓕᒫᒥ ᓄᖅᑲᖅᑎᑦᑎᖁᔨᓪᓗᑎᒃ ᓱᕈᓯᕐᓂᒃ 
ᑲᑎᑎᑕᐅᑎᑦᑎᖃᑦᑕᕐᓂᕐᒥᒃ 2030 ᑎᑭᓚᐅᖅᑎᓐᓇᒍ, ᐅᖃᖅᖢᑎᒃ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖓᓂᒃ 
ᓱᕋᐃᓯᒪᓂᖓᓂᒃ. ᐊᕐᓇᐃᑦ ᑲᑎᑎᑕᐅᔪᑦ 18 ᑐᖔᓂᒃ ᐊᕐᕌᒍᖃᕐᓗᑎᒃ: 

• ᐱᑦᑎᐊᖃᑦᑕᐅᑎᙱᓐᓂᕐᒥᒃ ᐊᑐᕐᓂᖅᓴᐅᑐᐃᓐᓇᕆᐊᓖᑦ; 
• ᐃᓕᓐᓂᐊᕈᓐᓃᑐᐃᓐᓇᕐᓗᑎᒃ;  
• ᑮᓇᐅᔭᖃᕐᓂᒃᑯᑦ ᐊᒻᒪ ᐋᓐᓂᐊᖃᖅᑕᐃᓕᓂᒃᑯᑦ ᓈᒻᒪᙱᑦᑐᓕᐅᕐᓂᖅᓴᐅᓕᕐᓗᑎᒃ ᑕᒪᒃᑯᓇᙵᓪᓕ 

ᑲᑎᑎᑕᐅᓯᒪᙱᑦᑐᓂᒃ; ᐊᒻᒪ 
• ᓇᔾᔨᓕᑲᐅᕐᑐᕐᓂᖅᓴᐅᓗᑎᒃ ᐊᒻᒪᓗ ᓈᒻᒪᙱᓕᐅᕈᑎᖃᑐᐃᓐᓇᕆᐊᖃᖅᖢᑎᒃ ᐃᕐᓂᓱᒃᑎᓪᓗᒋᑦ.15 

ᓄᓇᕗᒥᑦ ᑲᑎᑎᑕᐅᓂᕐᒧᑦ ᐱᖁᔭᖅ ᓇᓗᓇᐃᖅᓯᓯᒪᖕᒪᑦ ᐅᑭᐅᑭᓗᐊᖅᑐᖅ ᓇᓗᓇᐃᖅᑕᐅᓯᒪᓂᖓᓂᒃ 
ᑭᓇᑐᐃᓐᓇᖅ 19 ᑐᒑᓂᒃ ᐅᑭᐅᖃᖅᑐᖅ. ᐅᓇ ᑲᑎᑎᑕᐅᓂᕐᒧᑦ ᐱᖁᔭᖅ ᐊᕐᓇᖅ ᐅᑭᐅᖃᖅᑐᖅ 15 
ᑐᖔᓂᒃ ᑲᑎᑎᑕᐅᓂᕐᒧᑦ ᓚᐃᓴᓐᓯᒥ ᑐᓂᔭᐅᔪᓐᓇᖅᑐᖅ ᐊᒻᒪ ᑲᑎᑎᑕᐅᓗᓂ ᓇᔾᔨᒍᓂ ᐅᕝᕙᓘᓐᓃᑦ 
ᑎᑎᖃᑎᒍᑦ ᐱᓕᕆᔪᓐᓇᖅᓯᑎᑦᑎᑎᓪᓗᒍ ᒥᓂᔅᑕ.c ᑭᓯᐊᓂᓕ, ᒐᕙᒪᑐᖃᒃᑯᑦ ᑲᑎᑎᑕᐅᓂᕐᒧᑦ ᐱᖁᔭᖓᖓ 
(Civil Marriage Act), ᑖᓐᓇᓗ ᓄᓇᕗᒥᑦ ᐱᖁᔭᒥ ᐊᑐᖅᑕᐅᓂᖅᓴᐅᓪᓗᓂ, ᐋᖅᑭᒃᓯᓯᒪᖕᒪᑦ ᑲᓇᑕᒥ 
ᐅᑭᐅᖃᕈᑎᒃ 16-ᓂ ᑭᓯᐊᓂ ᑲᑎᑎᑕᐅᔪᓐᓇᖅᑐᑦ. ᒐᕙᒪᑐᖃᒃᑯᑦ ᒪᓕᒐᖓ ᓴᐳᔾᔨᓯᒪᒐᓗᐊᖅᑎᓪᓗᒍ 
ᑕᒪᐃᓐᓂ ᓱᕈᓯᓕᒫᓂᒃ 16 ᑐᖔᓂᒃ ᐅᑭᐅᖃᖅᑐᓂᒃ ᑲᑎᑎᑕᐅᑦᑕᐃᓕᑎᑦᑎᓂᕐᒧᑦ, ᐅᓇ 
ᐱᑕᖃᕋᓗᐊᖅᑎᓪᓗᒍ ᓄᓇᕗᒥᑦ ᑲᑎᑎᑕᐅᓂᕐᒧᑦ ᐱᖁᔭᖅ, ᓱᓕ ᐃᑲᔪᖅᑐᐃᓯᒪᖕᒪᑦ ᓱᕈᓯᕐᓂᒃ 
ᑲᑎᑎᑕᐅᕙᖕᓂᕐᒥᒃ – ᐃᒡᓗᖔᖓᒍᑦ ᑲᓇᑕᒥ ᐱᓕᕆᐊᖑᓇᓱᒃᑐᒥᒃ ᐅᔾᔨᕈᓱᓕᖅᑎᑦᑎᓇᓱᖕᓂᕐᒥᒃ ᐊᒻᒪ 
ᖃᓄᐃᓕᐅᖅᐸᓪᓕᐊᑎᑦᑎᓇᓱᖕᓂᕐᒥᒃ “ᓄᖅᑲᖅᑎᑦᑎᓂᕐᒥᒃ ᑖᔅᓱᒥᖓ ᐅᓗᕆᐊᓇᔭᑦᑐᒥᒃ ᐱᓕᕆᔾᔪᓯᕐᒥᒃ”.16  

ᓄᓇᕗᒻᒥᐅᑕᑦ ᓴᖅᑭᑎᑦᑎᓯᒪᖕᒪᑕ ᑕᒪᒃᑯᐊ ᑲᑎᑎᑕᐅᓂᕐᒧᑦ ᐱᖁᔭᓃᑦᑐᑦ ᐅᑭᐅᑭᓗᐊᖅᑐᓂᒃ 
ᐊᑐᖅᑕᐅᙱᓐᓂᖅᓴᐅᓕᕐᒪ. 2000 ᐊᒻᒪ 2018 ᐊᑯᓐᓂᖓᓂᒃ, ᐱᖓᓱᓂᒃ ᑲᑎᑎᑕᐅᔾᔪᑎᓄᑦ ᓚᐃᓴᓐᓯᓂᒃ 
ᐅᑭᐅᑭᓗᐊᖅᑐᓄᑦ ᓄᓇᕗᒥᑦ ᑐᓂᓯᓚᐅᕐᑐᑦ, ᑕᒪᕐᒥᒡᓗᑦ ᐱᖓᓱ ᐊᕐᓇᐅᓪᓗᑎᒃ 17-ᓂ ᐅᑭᐅᖃᖅᖢᑎᒃ17 
ᑲᑎᑎᑕᐅᔪᒪᓪᓗᑎᒃ ᐅᑭᐅᖃᖅᑐᓂᒃ 19 ᐅᖓᑖᓃᑦᑐᓂᒃ. ᒫᓐᓇ ᐱᖁᔭᓃᑦᑐᑦ ᐅᑯᓄᖓ ᑐᕌᖓᔪᓂᒃ 
ᑲᑎᑎᑕᐅᓂᖏᓐᓄᑦ ᐅᑭᐅᑭᓗᐊᖅᑐᑦ, ᐃᓱᒫᓗᖕᓇᕐᒪᑦ ᑕᐃᒪᐃᓕᖅᑎᑕᐅᓯᒪᔭᕆᐊᒃᓴᖏᓐᓂᒃ 
ᑎᓕᐅᖅᑕᐅᓯᒪᓂᒃᑯᓪᓘᓐᓃᑦ ᑲᑎᑎᑕᐅᓂᖏᑦ ᐊᖏᖅᓯᒪᔪᓄᑦ ᒪᓕᒃᑕᐅᔭᕆᐊᓕᒃᑎᒍᑦ, ᑖᓐᓇᓗ 
ᐊᖏᖅᑕᐅᙱᒃᑲᓗᐊᕐᓗᓂ ᐊᑐᖅᑎᑕᐅᔪᓐᓇᖅᖢᓂ ᐊᓯᖏᑦ ᐊᑐᖁᔭᐅᔪᑦ ᐊᑐᖅᑕᐅᓯᒪᒃᐸᑕ, ᓲᕐᓄ 
ᐱᖃᑎᖃᖅᓯᒪᓂᕐᒧᑦ. ᐊᒻᒪᓗ, ᐱᖁᔭᖅ ᐃᓚᖃᕐᒥᔪᖅ ᓈᒻᒪᙱᓗᐊᕐᓯᒪᓂᒃᑯᑦ ᐊᒃᑐᐃᔪᓂᒃ ᐊᕐᓇᓂᒃ; ᓲᕐᓗ 

                                                           
c ᑕᒪᒃᑯᐊ ᒪᓕᒃᑕᐅᓂᐊᖅᐸᑕ ᐊᑐᖁᔭᐅᔪᑦ ᐅᕙᓂ ᑲᑎᑎᑕᐅᓂᕐᒧᑦ ᐱᖁᔭᖅᒥ ᐅᓇ ᐊᖏᖅᑕᐅᔾᔪᑎᖃᕆᐊᖃᕐᓂᖅ 
ᐅᑭᐅᑭᓗᐊᖅᑐᓂᒃ ᑲᑎᑎᑕᐅᔪᒪᔪᓂᒃ.  

ᐃᒪᓐᓇ, 48(5) ᐱᔪᓐᓇᖅᑎᑦᑎᓯᒪᖕᒪᑦ ᐃᖅᑲᖅᑐᐃᔨ ᖃᐅᔨᓴᖅᑕᐅᑎᑦᑎᓗᓂᒃ ᑕᒪᐃᓐᓂᒃ 
ᐱᖃᑎᖓᓂᓪᓘᓐᓃ “ᑎᒥᖓᒍᑦ ᖃᓄᐃᙱᒃᑲᓗᐊᕐᒪᖔᑦ ᐋᓐᓂᐊᓯᐅᖅᑎᒧᑦ” ᖃᐅᔨᓇᓱᒡᓗᑎᒃ ᑖᓐᓇ 
ᑲᑎᑎᑕᐅᓂᖅ ᐱᖃᑎᖃᖅᓯᒪᓂᒃᑰᖓᖕᒪᖔᑦ ᐋᒃᑲᓘᓐᓃᑦ. ᓱᕈᓰᑦ ᑲᑎᑎᑕᐅᕙᖕᓂᖏᑦ 
ᓄᖅᑲᖅᑎᑕᐅᓇᓱᒡᓗᓂ ᓄᓇᕗᒥᑦ, ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓ (RCYO) 
ᐅᑯᓂᖓ ᐃᓱᒪᓕᐅᕆᓯᒪᔪᑦ: 

ᐃᓱᒪᓕᐊᕆᔭᐅᔾᔪᑎ #13: ᒪᓕᒐᓕᕆᔨᒃᑯᑦ ᐋᖅᑭᒋᐊᖅᑎᑦᑎᓚᐅᕐᑐᑦ ᐆᒥᖓ ᑲᑎᑎᑕᐅᓂᕐᒧᑦ 
ᐱᖁᔭᖅ ᐋᖅᑭᒋᐊᖅᓯᒪᓗᓂ ᑲᑎᑎᑕᐅᔪᓐᓇᖅᑐᑦ ᐅᑭᐅᖃᓕᕈᑎᒃ ᑭᓯᐊᓂ 19-ᓂᒃ ᐊᒻᒪᓗ 
ᐊᑐᕈᓐᓃᖅᑎᑦᑎᓯᒪᓪᓗᓂ ᐅᑯᓂᖓ ᐃᓚᖏᓐᓂᒃ 43, 44, 45, 46, ᐊᒻᒪ 48 ᐅᕙᓃᑦᑐᓂᒃ 
ᑲᑎᑎᑕᐅᓂᕐᒧᑦ ᐱᖁᔭᕐᓂᒃ. 

 

5. ᐅᖃᐅᓯᒃᓴᖃᖅᐱᓯ ᒪᑯᓄᖓ ᒫᓐᓇ ᕿᒥᕐᕈᐊᖅᑕᐅᕙᓪᓕᐊᔪᓅ? ᑕᑯᓗᒐ ᐃᓚᒍᑕᖅ A 
ᐊᕕᒃᑐᖅᑕᐅᓯᒪᓂᖏᓐᓄᑦ ᐅᖃᐅᓯᐅᔪᐃᑦ. 

ᑭᐅᔾᔪᑎᒋᔭᕗᓪᓕ ᐊᐱᖅᑯᑎ #4 ᐅᖃᐅᓯᖃᕐᓯᒪᖕᒪᑦ ᐅᓄᕐᓂᖅᓴᓂᒃ ᐅᖃᐅᓯᐅᔪᓂᒃ ᐃᓚᒍᑕᖅ A-ᒥ 
ᑎᑎᕋᖅᑕᐅᓯᒪᔪᓂᒃ. ᐊᒻᒪᓗ ᐃᓱᒪᓕᐊᕆᔭᐅᔪᑦ ᖁᓛᓂ ᐃᓚᒋᓪᓗᒋᑦ, ᐃᑲᔪᖅᑐᐃᔪᒍᑦ ᒪᓕᒐᓕᕆᔨᒃᑯᑦ 
ᑐᒃᓯᕋᕈᑎᖓᓂᒃ ᓄᑖᒥ ᒪᓕᒐᖅᑕᖃᓕᕐᓗᓂᒃ ᐃᖅᑲᖅᑐᐃᕕᑦ ᓯᓚᑖᒍᑦ ᐋᖅᑭᒃᓱᐃᔾᔪᑎᐅᔪᓐᓇᖅᑐᓂᒃ ᐊᒻᒪᓗ 
ᑎᑎᕋᖅᓯᒪᔪᓂᒃ ᐊᖏᕈᑎᖃᕈᓐᓇᕐᓂᕐᒥᒃ ᑕᒪᒃᑯᐊ ᐃᓚᒋᔭᐅᔪᑦ ᐃᖅᑲᖅᑐᐃᕕᒃᑰᕆᐊᖃᕋᔭᙱᒻᒪᑕ ᑕᐃᒪᓐᓇ.  

ᐅᖃᐅᓯᐅᖃᑕᐅᖕᒥᔪᖅ ᒪᓕᒐᓕᕆᔨᒃᑯᓐᓂᒃ ᕿᒥᕐᕈᐊᕐᓗᑎᒃ ᐊᒃᑐᐊᔪᓂᒃ ᐃᓚᒌᓄᑦ ᐱᖁᔭᓂᒃ 
ᕿᒥᕐᕈᐊᕐᓂᕐᒥᒃ ᐅᓇ ᐊᑐᖁᔭᐅᔪᓂᒃ ᐱᓕᕆᐊᖃᕐᓂᖅ, ᑖᓐᓇᓕ ᐃᓚᒋᔭᐅᔪᖅ ᐳᕆᑎᔅ ᑲᓚᒻᐱᐊᒥ ᐃᓚᒌᓄᑦ 
ᐱᖁᔭᖏᓐᓂᒃ. ᐅᓇ ᐊᑐᖁᔭᐅᔪᓂᒃ ᐱᓕᕆᐊᖃᕐᓂᖅ “ᐃᖅᑲᖅᑐᐃᔨᐅᑉ ᐊᑐᖁᔭᖓ 
ᓈᒻᒪᙱᓕᐅᕈᑎᖃᖁᔨᓇᓂ ᐅᕝᕙᓘᓐᓃᑦ ᐋᖅᑭᒍᑎᐅᓗᑎᒃ ᐊᓯᐊᒍᑦ ᓈᒻᒪᙱᓕᐅᕈᑎᐅᔪᒃ ᐃᓚᒌᓄᑦ 
ᐱᖁᔭᓅᖓᔪᓄᑦ.”18 ᒪᓕᒐᓕᕆᔨᒃᑯᑦ ᑎᑎᕋᕐᓂᑯᖓ ᔫᓂ 8, 2021-ᒥ, ᐅᖃᖅᓯᒪᖕᒪᑦ ᒪᑯᐊ 
ᐊᑐᖁᔭᐅᔾᔪᑎᐅᔪᖅ ᐃᒪᐃᓕᖓᔪᓐᓇᕐᓂᖏᓐᓂᑦᑕᐅᖅ ᐃᓄᐃᑦ ᐅᐸᒍᑎᓗᑎᒃ ᐅᖃᖃᑎᒋᔭᐅᓗᑎᒃ 
ᐅᕝᕙᓘᓐᓃᑦ ᐃᓅᓯᓕᕆᔨᒥ ᑕᑯᔭᕆᐊᖃᕐᓗᑎᒃ. ᐊᓯᖏᑦᑕᐅᖅ ᖃᓄᐃᓕᐅᕈᑎᐅᔪᓐᓇᕐᒥᔪᑦ ᐊᐃᑉᐸᕆᔭᐅᔪᖅ 
ᐆᒻᒪᖁᑎᓂᒃ ᖃᒥᑎᑦᑕᐃᓕᑎᓪᓗᒍ ᐅᕙᑦᑎᒋᔭᐅᔪᒥᒃ, ᐅᕝᕙᓘᓐᓃᑦ ᐊᐃᑉᐸᕇᖕᓂ 
ᑕᑯᖃᑦᑕᐅᑎᑦᑎᑦᑕᐃᓕᓗᑎᒃ ᐅᕝᕙᓘᓐᓃᑦ ᖃᓄᖅ ᑐᓴᖃᑦᑕᐅᑎᖃᑎᒌᒋᐊᖃᕐᓂᕐᒧᑦ.19 ᐱᓕᕆᐊᓄᑦ 
ᐃᑲᔪᕈᑎᐅᓂᐊᕐᓗᓂ ᐃᓚᒌᓂᒃ ᐋᓐᓂᕐᓱᐃᕆᑦᑕᐃᓕᓂᕐᒧ ᐊᕕᓯᒪᓂᖏᓐᓂᒃ, ᐊᑐᖁᔭᐅᔪᑦ ᐱᓕᕆᐊᒃᓴᑦ 
ᐊᑐᖅᑕᐅᔪᓐᓇᕐᒥᔪᑦ ᐃᑲᔪᕈᑎᐅᖢᑎᒃ ᓱᕈᓯᓄᑦ ᓈᒻᒪᓛᒃᑯᑦ ᐊᒻᒪᓗ ᓴᐳᔾᔨᓯᒪᓗᓂ ᓱᕈᓰᑦ 
ᐋᓐᓂᖅᑕᐅᑦᑕᐃᓕᑎᑦᑎᓂᒃᑯᑦ. ᑕᒪᓐᓇ ᐱᔾᔪᑎᒋᓪᓗᒍ, ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑎᑎᕋᖅᕕᖓ (RCYO) ᐃᑲᔪᖅᑐᐃᓯᒪᔪᑦ ᒪᓕᒐᓕᕆᔨᒃᑯᓐᓂᒃ ᐃᓚᖃᖅᖢᓂ ᐊᑐᖁᔭᐅᔪᑦ ᐱᓕᕆᐊᒃᓴᐃᑦ 
ᑕᕝᕙᓂ ᓄᑖᒥ ᒪᓕᒐᕐᒥᒃ. ᑭᓯᐊᓂᓕ, ᐊᓂᒍᐃᑦᑎᐊᕐᓂᐊᕐᓗᑎᒃ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᐊᔪᕈᓐᓃᖅᓴᖅᓯᒪᑎᑦᑎᔭᕆᐊᖃᖅᑐᑦ ᐊᑐᖁᔭᐅᔪᓄᑦ ᐱᓕᕆᐊᒃᓴᓂᒃ ᐊᒻᒪᓗ ᑕᒪᒃᑯᓄᖓ ᑐᓴᐅᒪᔭᐅᔭᕆᐊᓖᑦ 
ᐊᑐᐃᓐᓇᐅᔭᓗᐊᖅᖢᑎᒃ ᐊᒻᒪ ᑭᒃᑯᓕᒫᓄᑦ ᑐᓴᐅᒪᔭᐅᔭᖢᑎᒃ. ᐊᒻᒪᓗ, ᓄᓇᕗᒻᒥᐅᑦ ᐃᑲᔪᖅᑕᐅᓂᐊᖅᐸᑕ 
ᐅᑐᖁᔭᐅᔪᓄᑦ ᐱᓕᕆᐊᒃᓴᓄᑦ, ᓄᓇᕗᒥᑦ ᒐᕙᒪᒃᑯᑦ ᐱᔨᑦᑎᕋᐅᑎᖃᕆᐊᖃᕐᒪᑕ ᐃᓚᒋᔭᐅᔪᓐᓇᖅᑐᓂᒃ 
ᐊᑐᖁᔭᐅᔪᓄᑦ, ᒪᑯᑎᑐᓇᖅ ᐃᓅᓯᓕᕆᔭᐅᓂᕐᒧᑦ ᐊᒻᒪ ᐅᖃᖃᑎᒌᖃᑎᖃᕐᓂᕐᒧᑦ. 

6. ᖃᓄᐃᑦᑐᓂᒃ ᑐᓚᒃᑕᕈᑎᑕᖃᖅᐸ ᓄᓇᕗᒻᒥᐅᓄᑦ ᐅᑯᓂᖓ ᐃᓚᒌᓄᑦ ᒪᓕᒐᓕᕆᓂᕐᒥᒃ 
ᖃᐅᔨᓇᓱᒃᑎᓪᓗᒋᑦ? ᖃᓄᕐᓕ ᐃᑲᔫᑎᒃᓴᐃᑦ ᐊᑐᐃᓐᓇᐅᒃᑲᓐᓂᕈᓐᓇᖅᐸ?  

ᐊᑕᐅᓯᕐᒥᓪᓕ ᐱᓕᕆᖃᑎᖃᕐᓂᒃᑯᑦ ᐱᓕᕆᐊᕆᓚᐅᖅᑕᑦᑎᓐᓂᒃ, ᐅᖃᐅᓯᐅᓯᒪᔪᖅ ᐊᐱᖅᑯᑎ #1-ᒥ, 
ᐊᖓᔪᖅᑳᖑᔪᖅ ᐃᑲᔪᖅᑕᐅᔭᕆᐊᖃᖅᖢᓂ ᐸᖅᑭᔨᐅᓂᕐᒥᒃ ᕿᑐᕐᖓᖓᓂᒃ ᐊᒻᒪᓗ ᖃᐅᔨᒪᙱᖢᓂ 
ᒪᓕᒐᓕᔨᒃᑯᓐᓂᒃ ᐃᑲᔪᖅᑕᐅᔪᓐᓇᕐᓂᖓᓂᒃ. ᐅᓇ ᓇᓗᓇᐃᒃᑯᑎᒻᒪᕆᐅᔪᖅ ᐱᒻᒪᕆᐊᓘᓂᖓᓂᒃ 
ᑐᓴᐅᒪᔭᐅᔭᕆᐊᖃᖅᑐᓂᒃ ᐊᑐᐃᓐᓇᐅᑎᑦᑎᔭᕆᐊᖃᕐᓂᖏᓐᓂᒃ ᐊᒻᒪᓗ ᐱᔭᐅᔪᓐᓇᕐᓂᖏᓐᓂᒃ. 
ᐃᓱᒪᓕᐊᕆᔭᐅᔾᔪᑎᑦ #14 ᐊᒻᒪ #15, ᐃᓚᒋᔭᐅᔪᖅ ᑭᐅᔾᔪᑎᓂᒃ ᐊᐱᖅᑯᑎ #8-ᒥ, ᐅᖃᐅᓯᖃᖅᑐᖅ 
ᐱᒻᒪᕆᐊᓘᓂᖓᓂᒃ ᑐᓴᐅᒪᑎᑦᑎᔭᕆᐊᖃᕐᓂᖅᒥᒃ ᐊᕕᑦᑎᓂᕐᒥᒃ, ᐃᖅᑲᖅᑐᐃᕕᒃᑯᑦ ᐊᕕᑦᑎᓂᕐᒥᒃ, ᐊᒻᒪᓗ 
ᐃᓚᒌᓄᑦ ᒪᓕᒐᓕᕆᔨᒃᑯᑦ ᐱᓕᕆᔾᔪᓯᖏᓐᓂᒃ.  

ᐅᕙᓂᓕ ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓᑕ (RCYO) 2018-2019 ᐊᕐᕌᒍᒧᑦ 
ᐅᓂᒃᑳᖏᓐᓂᒃ, ᑎᑎᕋᕐᕕᕗᑦ ᐅᖃᓚᐅᕐᒪᑦ, “ᐊᑐᐊᒐᓕᐅᖅᑎᐅᔪᑦ ᓇᓗᓇᐃᕐᓯᔪᓐᓇᙱᒻᒪᑕ 
ᑐᓗᖅᑕᕈᑎᐅᔪᓂᒃ ᓱᕈᓰᑦ ᐱᔭᕆᐊᖃᖅᑕᖏᑦ ᐱᔪᓐᓇᐅᑎᖏᑦᑎᒍᑦ ᐊᑐᓕᕋᓱᒃᖢᓂ ᑐᓴᖃᑦᑕᙱᑉᐸᑕ 
ᓱᕈᓯᕐᓂᒃ ᑕᒪᒃᑯᓂᖓ ᐱᑕᖃᕐᓂᖓᓂᒃ ᐊᒻᒪᓗ ᖃᓄᐃᓕᖓᓂᖏᓐᓂᒃ ᑐᓗᖅᑕᕈᑎᐅᔪᑦ.”20 
ᑕᐃᒪᓐᓇᑦᑕᐃᓐᓇ ᐅᖃᐅᓯᖃᕈᓐᓇᖅᑐᑦ ᓇᓗᓇᐃᔭᐃᓂᕐᒥᒃ ᑐᓗᖅᑕᕈᑎᐅᕙᒃᑐᓂᒃ ᐃᓚᒌᓄᑦ 
ᒪᓕᒐᓕᕆᓂᕐᒥᒃ ᐱᓕᕆᔾᔪᑎᓂ ᐱᓇᓱᑎᓪᓗᒋᑦ. ᐃᓚᒌᓄᑦ ᐱᖁᔭᖅ ᕿᒥᕐᕈᐊᖅᑕᐅᓂᖓ ᐊᒻᒪᓗ 
ᐃᓚᒋᑎᑕᐅᔪᑦ ᓄᓇᓕᖕᓂ ᐅᖃᖃᑎᖃᖅᖢᑎᒃ ᑲᑎᑕᐅᓯᒪᔪᑦ ᐃᑲᔪᕈᑎᐅᓂᐊᕐᑐᑦ ᒪᓕᒐᓕᕆᔨᒃᑯᓐᓂᒃ 
ᑕᒪᒃᑯᐊ ᐃᓅᓱᒃᑐᑦ ᐅᖃᐅᓯᐅᔪᓂᒃ ᐅᖃᓪᓚᖃᑕᐅᔪᓐᓇᕐᓗᑎᒃ ᐊᒻᒪ ᑐᓴᕐᕕᒋᓇᓱᒡᓗᒋᑦ ᑐᓗᖅᑕᕈᑎᓂᒃ 
ᐃᓚᒌᓄᑦ ᒪᓕᒐᓕᕆᓂᕐᒥᒃ ᐱᓇᓱᒃᑎᓪᓗᒋᑦ.  

ᐃᓱᒪᓕᐊᕆᔭᐅᔾᔪᑎ #14: ᒪᓕᒐᓕᕆᔨᒃᑯᑦ ᐃᓅᓱᒃᑐᓂᒃ ᐅᖃᖃᑎᖃᕐᐸᒡᓗᑎᒃ ᓄᓇᓕᖕᓂ 
ᐅᖃᖃᑎᖃᓕᕌᖓᑕ ᒪᐅᓇ ᐊᒃᑐᐊᔪᓂᒃ ᐃᓚᒌᓄᑦ ᐱᖁᔭᓂ ᕿᒥᕐᕈᐊᖅᑕᖏᓐᓄᑦ.  

ᔫᓂ 2021-ᒥ ᐅᐸᒍᑎᑎᓪᓗᑕ ᑲᑎᒪᔨᕋᓛᓄᒃ ᐅᑯᓄᖓ ᖃᐅᔨᓴᕐᓂᖅᒧᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᐊᒻᒪᓗ 
ᑭᒃᑯᓕᒫᓅᖓᔪᓄᑦ, ᐅᖃᐅᓯᖃᓚᐅᕋᒪ ᐱᒻᒪᕆᐊᓘᓂᖓᓂ ᐱᒋᐊᕈᑎᓂᒃ ᑐᓴᐅᒪᑎᑦᑎᓂᕐᒥᒃ ᖃᐅᔨᒪᓂᒃᑯᑦ 
ᐃᓱᒪᓕᐅᕆᔪᓐᓇᕋᔭᕐᓂᕐᒧᑦ. ᑕᒪᒃᑯᐊ ᑐᓗᖅᑕᕐᕕᐅᖃᑦᑕᕋᔭᖅᑐᑦ ᒫᓐᓇ ᐱᑕᖃᖅᑐᑦ ᐃᓚᒌᓄᑦ 
ᒪᓕᒐᓕᕆᓂᕐᒥᒃ ᐱᓇᓱᒡᓗᓂ ᑕᑯᔭᐅᔪᓐᓇᖅᑐᑦ ᒪᓕᒐᓕᕆᔨᒃᑯᑦ ᑐᓴᒐᒃᓴᖏᓐᓂᒃ ᐱᓯᒪᔭᖏᓐᓂᒃ, ᓲᕐᓗ 
ᐃᒪᓐᓇ ᖃᐅᔨᓇᓱᒡᓗᑎᒃ ᓇᓕᐊᒃ ᐃᑲᔫᑎᐅᕙᒃᑐᑦ ᐊᑐᖅᑕᐅᖃᑦᑕᓛᖑᖕᒪᖔᑕ ᐊᒻᒪᓗ ᓇᓕᐊᒃ 
ᐊᑐᖅᑕᐅᕙᙱᒻᒪᖔᑕ.  

 

7. ᑭᓱᓂ ᐱᔭᕆᐊᖃᖅᐸᑦ ᓄᓇᕗᒥᑦ ᐃᓚᒌᓄᑦ ᐱᔭᐅᔭᕆᐊᓕᖕᓂᒃ ᐊᕕᑦᑐᖃᕐᓂᖅᐸ 
ᐊᑐᖅᑕᐅᔪᓐᓇᕋᔭᖅᑐᓂᒃ ᐃᓚᒌᓄᑦ ᒪᓕᒐᓕᕆᓂᒃᑯᑦ?  

ᐊᑐᓂ ᐃᓚᒌᖑᔪᑦ ᐊᕕᑦᑎᓂᒃᑯᑦ ᐊᔾᔨᒌᖃᑦᑕᙱᒻᒪᑕ, ᓴᙱᓂᖃᕐᓂᒃᑯ ᐊᔾᔨᒌᙱᑦᑐᓂᒃ, 
ᓵᙲᓐᓂᖃᕐᓂᒃᑯᓪᓗ, ᐊᒻᒪᓗ ᐱᔭᐅᔭᕆᐊᖃᖅᑐᓂᒃ. ᑭᓯᐊᓂᓕ ᖃᐅᔨᓴᖅᓯᒪᓂᒃᑯᑦ ᖃᐅᔨᓯᒪᖕᒪᑕ 
ᐊᓯᐅᔨᓂᖅᑕᖃᖃᑦᑕᕐᓂᖓᓂᒃ ᐊᖓᔪᖅᑳᖑᔫᒃ ᐊᕕᒃᑳᖓᑕ, ᐊᒻᒪᓗ ᓱᕈᓯᖅ ᐃᒪᐃᑐᐃᓐᓇᕆᐊᖃᖅᖢᓂ: 

• ᐊᖓᔪᖅᑳᖏᓐᓂᒃ ᐱᖃᑎᖃᕐᕕᖃᙱᓪᓗᑎᒃ. ᓲᕐᓗ, ᐸᖅᑭᓯᒪᙱᓐᓂᕐᓴᖅ ᑕᑯᑲᑕᙱᓐᓂᕐᓴᐅᓕᕐᓗᒍ 
ᐅᕝᕙᓘᓐᓃᑦ ᐸᖅᑭᔨᒋᔭᖓ ᐊᑯᓂᐅᓂᕐᓴᖅ ᐃᖅᑲᓇᐃᔭᑲᑕᖕᓂᖓᓄᑦ ᑭᓱᖃᖅᑎᑦᑎᓇᓱᖕᓂᕐᒧᑦ 
ᐃᓚᖏᓐᓂᒃ; 

• ᐊᓯᐅᔨᓗᑎᒃ ᑮᓇᐅᔭᖃᖃᑦᑕᕐᓂᕐᒥᒃ. ᓲᕐᓗ ᐃᒪᓐᓇ, ᓱᕈᓰᑦ ᐊᓈᓇᖓᓃᑦᑐᑦ ᐊᔪᕐᓴᕐᓂᖅᓴᐅᓇᔭᕐᑐᑦ 
ᒪᑯᓇᙵᓪᓕ ᓱᕈᓯᕐᓂ ᒪᕐᕉᖕᓂᒃ ᐊᖓᔪᖅᑳᓕᔭᖅᑐᓂᒃ;  

• ᐊᓯᐅᔨᓗᑎᒃ ᐊᒃᑐᐊᔾᔪᑎᒋᓗᐊᖅᑕᖏᓐᓂᒃ. ᓲᕐᓗ ᐃᒪᓐᓇ, ᐊᖓᔪᖅᑳᖏᓐᓂᒃ 
ᑕᑯᖃᑦᑕᙱᓐᓂᕐᓴᐅᓕᕐᓗᑎᒃ ᐸᖅᑭᙱᓐᓂᕐᓴᐅᑉ ᐊᖓᔪᖅᑳᖏᓐᓂᒃ (ᓱᕈᓯᐅᑉ ᓂᖏᐅᒃᑯᖏᓐᓂᒃ); 

• ᐃᓅᓯᒃᑯᑦ ᐊᔪᕐᓂᕐᓴᐅᓕᕐᓂᖅ ᐊᒻᒪ ᐃᓱᒪᒃᑯᑦ ᐱᕈᖅᐸᓪᓕᐊᓂᕐᒥᒃ. ᐃᓱᒪᕈᓘᔭᓗᐊᕐᓂᖅ ᐊᒻᒪ 
ᖁᕕᐊᓱᙱᓗᐊᒃᑲᓐᓂᕐᓂᒃ ᐊᖓᔪᖅᑳᕆᔭᐅᔪᑦ ᐊᕕᑎᓪᓗᒋᑦ; ᐊᒻᒪ 

• ᑭᓱᓕᕆᙱᓐᓂᕐᓴᐅᓕᕐᓂᖅ. ᐊᑕᐅᓯᖅ ᖃᐅᔨᓴᕈᑎ ᖃᐅᔨᔾᔪᑎᐅᓯᒪᔪᑦ ᐃᓚᒋᔭᐅᔪᓄᑦ 
ᐱᑦᑎᐊᖅᑕᐅᙱᓐᓂᕐᓴᐅᓕᔭᓐᓂᕐᒥᒃ ᐅᕝᕙᓘᓐᓃᑦ ᓱᖁᑎᒋᔭᐅᙱᓐᓂᕐᓴᐅᓕᕐᓗᑎ ᐊᑕᐅᓯᕐᒥ 
ᐊᖓᔪᖅᑳᖃᕐᓂᕐᒧᑦ. 21  

ᓱᕈᓯᕐᒧᑦ ᓈᒻᒪᓛᖑᔪᑦ ᓯᕗᓪᓕᐅᑎᑕᐅᓗᑎᒃ ᐃᓱᒪᓕᐅᕆᔪᓄᑦ ᐅᑯᓄᖓ ᐃᓚᒌᓄᑦ ᒪᓕᒐᓕᕆᓂᕐᒧᑦ 
ᐊᑐᖅᑕᐅᔭᒃᑐᓂᒃ, ᐊᒻᒪᓗ ᓱᕈᓯᕐᓂᒃ, ᐃᓅᓱᒃᑐᓂᒃ ᐊᒻᒪ ᐃᓚᖏᓐᓂᒃ ᐃᑲᔪᕈᑎᒃᓴᓂᒃ ᐊᑐᐃᓐᓇᖃᖅᑎᓪᓗᒋᑦ 
ᐊᒻᒪ ᐃᑲᔪᖅᑐᐃᓂᖅ ᐊᕕᓵᖅᑐᓂᙶᖅᑐᑦ ᐱᔭᕆᐊᖃᖅᑕᖏᑦᑎᒍᑦ. ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑎᑎᕋᖅᕕᐅᑉ (RCYO) ᐅᓂᒃᑳᖏᑦ ᐃᓱᒪᕗᑦ ᐱᒻᒪᕆᐅᔪᑦ: ᐃᓅᓱᒃᑐᓂᒃ ᑐᓴᐅᒪᑎᑕᐅᓂᒃᑯᑦ 
ᕿᒥᕐᕈᐊᕐᓂᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᓂᕐᒧᑦ ᐱᔨᑦᑎᕋᐅᑎᓂᒃ ᐃᓅᓱᒃᑐᓄᑦ ᓄᓇᕗᒻᒥᐅᓄᑦ, ᐅᑯᐊ 
ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓ (RCYO) ᐃᓱᒪᓕᐅᕆᓚᐅᕐᑐᑦ ᐊᔾᔨᒌᙱᑦᑐᑦ 
ᐱᓕᕆᕝᕕᐅᔪᑦ ᐱᔨᑦᑎᕋᐅᑎᖏᑦ ᐊᑐᓕᖅᑎᑦᑎᓗᑎᒃ ᓱᕈᓯᕐᓄᑦ ᐊᒻᒪ ᐃᓅᓱᒃᑐᓄᑦ ᐱᔨᑦᑎᕋᐅᑎᐅᔪᓂᒃ.22 
ᐃᓚᒌᓄᑦ ᒪᓕᒐᓕᕆᓂᕐᒧᑦ ᐱᓕᕆᔾᔪᑎᐅᔪᑦ ᐊᓯᖏᓐᓂᒃ ᐱᓕᕆᕝᕕᐅᔪᓂᒃ ᐅᑯᑎᑐᓇᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ ᐅᕝᕙᓘᓐᓃᑦ ᐃᓄᓕᕆᔨᒃᑯᓐᓂᒃ ᐃᑲᔪᕈᑎᒻᒪᕆᐅᔪᖅ ᑖᒃᑯᐊ ᐃᓅᓱᒃᑐᑦ 
ᐊᒻᒪ ᐃᓚᖏᑦ ᐱᔨᑦᑎᕋᐅᑎᓄᑦ ᐃᓱᒪᓕᕆᓂᕐᒧᑦ, ᑮᓇᐅᔭᓕᕆᓂᕐᒧᑦ, ᐅᕝᕙᓘᓐᓃᑦ ᐊᓯᖏᓐᓂ ᐃᑲᔪᕈᑎᒃᓴᓂᒃ 
ᐊᑐᐃᓐᓇᖃᓂᕐᓴᐅᓗᑎᒃ ᐱᔭᕆᐊᖃᖅᑕᖏᓐᓂᒃ ᐃᓚᒌᑦ ᐊᕕᓚᐅᕐᑎᓪᓗᒋᑦ.  

ᖃᖓᒃᑲᓐᓂᕐᓕ, ᑎᑎᕋᕐᕕᒃᐳᑦ ᒪᓕᒐᓕᕆᔨᒃᑯᓐᓂᒃ ᑲᑎᖃᑎᖃᖅᓯᒪᖕᒪᑕ ᐊᒻᒪᓗ ᐅᖃᐅᓯᖃᖅᖢᑕ ᓱᕈᓯᕐᓂ 
ᑐᙵᓱᒃᑎᑦᑎᔪᓐᓇᑦᑎᐊᖅᑐᓂᒃ ᐃᖅᑲᖅᑐᐃᕕᖃᕆᐊᖃᕐᓂᕐᒥᒃ, ᓲᕐᓗ ᐊᒃᑐᐊᓂᖃᕈᓐᓇᖅᑐᓂ ᓱᕈᓯᕐᓄᑦ 
ᐃᓅᓱᒃᑐᓄᓪᓘᓐᓃᑦ ᐅᓂᒃᑳᕆᐊᖃᖅᑎᓪᓗᒋᑦ ᐋᓐᓂᕐᓱᖅᑕᐅᕙᖕᓂᕐᒥᒃ. ᖃᐅᔨᒪᒐᓗᐊᖅᖢᑕ 
ᐊᓯᙳᖅᑎᑕᐅᓯᒪᔪᑦ ᐃᓚᒌᓄᑦ ᐱᖁᔭᓂᒃ ᑲᓇᑕᒥ ᐃᓚᖓᒍᑦᑐᕌᖓᓂᕐᓴᐅᖕᒪᑕ ᐃᖅᑲᖅᑐᐃᕕᐅᑉ ᐊᓯᐊᒍᑦ 
ᐋᖅᑭᒋᐊᕈᑎᖃᕐᓂᕐᓴᐅᓕᖅᖢᑎᒃ, ᑖᒃᑯᐊ ᓱᕈᓰᑦ ᐃᓅᓱᒃᑐᓪᓘᓐᓃᑦ ᓱᓕ ᐃᖅᑲᖅᑐᐃᕕᒃᒥᑦ ᐱᓕᕆᓂᕐᒥᒃ 
ᐃᓚᐅᑎᑕᐅᑐᐃᓐᓇᕆᐊᖃᕐᑐᑦ. ᑕᐃᒪᓕ ᒪᓕᒐᓕᕆᔨᒃᑯᑦ ᐱᓕᕆᖁᒐᓗᐊᖅᑕᕗ ᖃᓄᐃᓕᐅᕈᑎᒃᓴᓕᕆᓗᑎᒃ 
ᓱᕈᓯᕐᓄ ᑐᙵᓱᒃᑎᑦᑎᔪᓐᓇᑦᑎᐊᖅᑐᓂᒃ ᐃᖅᑲᖅᑐᐃᕕᓕᕆᓂᕐᒥᒃ ᑖᒃᑯᓄᖓ, ᓱᕐᓗ ᐃᖅᑲᖅᑐᐃᕕᖕᓂ 
ᕿᒥᕐᕈᐊᖅᑎᑕᐅᕙᒡᓗᑎᒃ ᖃᓄᐃᓕᖓᓂᖓᓂᒃ ᐅᕝᕙᓘᓐᓃᑦ ᐃᒃᓯᕚᕐᑎᓚᐅᑲᒡᓗᒍ ᐊᐱᖅᓱᖅᑕᐅᕝᕕᒃᒥ 
ᐃᖅᑲᖅᑐᐃᓚᐅᖅᑎᓐᓇᒋ ᑖᒃᑯᓂᖓ ᐃᖢᐊᕐᓴᕐᓂᖅᓴᐅᓂᐊᕐᒪᑕ.  

8. ᒪᑯᐊᓕ ᐊᔪᕈᓐᓃᖅᓴᕈᑎᐅᕙᒃᑐᑦ ᐃᓕᓐᓂᐊᕈᑎᒃᓴᐃᑦ, ᐱᔨᑦᑎᕋᐅᑏᑦ ᐅᕝᕙᓘᓐᓃᑦ ᐱᓕᕆᐊᒃᓴᐃᑦ ᒫᓐᓇ 
ᒪᓂᒪᔭᐅᔪᑦ ᓈᒻᒪᒋᐊᒃᓴᖏᓐᓃ ᐃᓚᒌᓄᑦ? ᑕᐃᒪᐃᙱᑉᐸᓪᓕ ᑭᓱᒥ ᐃᑲᔪᕈᑎᖃᕈᓐᓇᖅᐸ?  

ᑭᐅᔾᔪᑎᕗᑦ ᐊᐱᖅᑯᑎ #1-ᒧ ᐅᖃᕐᓯᒪᖕᒪᑦ ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓ 
(RCYO) ᖃᐅᔨᒪᓂᖓ ᐃᓚᒌᓄᑦ ᒪᓕᒐᓕᕆᓂᕐᒥᒃ ᐃᓱᖃᑐᐃᓐᓇᕐᓂᖓᓂᒃ. ᖃᕋᓴᐅᔭᒃᑯᑦ ᕿᓂᖅᖢᓂ 
ᑐᓴᒐᒃᓴᖃᖅᑐᖅ ᒪᓕᒐᓕᕆᔨᒃᑯᑦ ᐅᖃᖃᑎᒌᒍᑎᒧᑦ ᐱᓕᕆᐊᖏᓐᓂᒃ ᐅᕙᓂ ᒪᓕᒐᓕᕆᔨᒃᑯᑦ ᖃᕋᓴᐅᔭᒃᑯᑦ 
ᓴᖅᑭᔮᒐᖓᓂ. ᐃᑲᔪᕈᑎᒃᓴᖅᑕᖃᐅᕐᑐᖅ ᓱᕈᓯᕐᓄᑦ ᑕᕝᕙᓂ ᓴᖅᑭᔮᒐᕐᒥᒃ, ᐅᑯᓂᖓ ᐃᓚᖃᖅᖢᑎᒃ: 

• ᑐᑭᒧᐊᕈᑎᒃᓴᑦ ᓱᕈᓯᕐᓄᑦ ᐊᒻᒪ ᐃᓅᓱᒃᑐᓄᑦ ᐊᕕᒃᑐᓂᒃ ᐊᑐᖅᑐᓄᑦ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᒃᑯᓐᓂᙶᖅᑐᒥᒃ ᐳᕆᑎᔅ ᑲᓚᒻᐱᐊᒥ. ᑖᓐᓇ ᖃᕋᓴᐅᔭᒃᑯᑦ ᓴᖅᑭᔮᒐᖅ 
ᓴᖅᑭᑎᑦᑎᕝᕕᖃᕋᓗᐊᖅᖢᓂ ᑲᓇᑕᒥ ᐳᕌᕕᓐᓯᐅᔪᓂᒃ ᐊᒻᒪ ᑎᐅᕆᑑᕆᓂᒃ, ᑐᓴᒐᒃᓴᐅᔪᑦ 
ᐊᔾᔨᒌᒃᑑᑎᐅᔪᑦ ᐊᒻᒪᓗ ᐋᖅᑭᒃᓯᒪᙱᖢᑎᒃ ᓄᓇᕗᒻᒥᐅᑦ ᐃᓅᓱᒃᑐᖏᓐᓄᑦ. 

• ᐊᑦᑕᑕᐅᑎ ᐅᑯᓄᖓ “Kids in the Middle” (ᓱᕈᓰᑦ ᕿᑎᐊᓃᑦᑐᑦ), ᑮᓇᐅᔭᓕᐅᕋᓱᙱᖢᑎᒃ 
ᑲᑐᓪᓕᖃᑎᒌᖑᔪᑦ ᓴᐃᓐ ᓗᐃ, ᒥᓲᕆᒥ. ᒪᓕᒐᓕᕆᔨᒃᑯᑦ ᖃᕋᓴᐅᔭᒃᑯᑦ ᓴᖅᑭᔮᒐᖓ ᐅᖃᖅᓯᒪᖕᒪᑦ 
ᐅᓇ “ᓱᕈᓯᕐᓄᑦ ᒪᒃᐱᒐᖅ ᐃᓚᖃᖅᑐᖅ ᐅᖃᓕᒫᒐᒃᓴᓂᒃ ᐊᒻᒪ ᓱᕈᓰᑦ ᐱᔪᓐᓇᐅᑎᖏᓐᓄᑦ 
ᐱᖁᔭᓂᒃ”.23 ᑎᑎᕋᕐᕕᕗᑦ ᑖᒃᑯᓂᖓ ᑐᓴᒐᒃᓴᓂᒃ ᐱᔪᓐᓇᓚᐅᙱᒻᒪᑕ. ᐊᒻᒪᓗ, ᐅᓇ ᓴᖅᑭᔮᒐᖅ 
ᐱᔾᔪᑎᖃᓗᐊᖅᑐᖅ ᐃᓅᓯᓕᕆᓂᕐᒥᒃ ᐅᑯᐊ “Kids in the Middle” (ᓱᕈᓰᑦ ᕿᑎᐊᓃᑦᑐᖅ) 
ᒪᓂᒪᔭᖏᑦ ᓱᕈᓯᕐᓄᑦ ᐊᒻᒪ ᐃᓚᖏᓐᓄᑦ. ᐅᑯᐊ ᑲᑐᔾᔨᖃᑎᒌᖑᔪᑦ ᐃᑲᔪᕋᔭᕆᐊᒃᓴᖏᑦ ᓱᕈᓯᕐᓂᒃ 
ᐃᓚᖏᓐᓂᒡᓗ ᓄᓇᕗᒥᑦ ᓲᖃᐃᒻᒪ ᑖᒃᑯᐊ “Kids in the Middle” (ᓱᕈᓰᑦ ᕿᑎᐊᓃᑦᑐᖅ) 
ᐃᓅᓯᓕᕆᓂᕐᒧᑦ ᐱᔨᑦᑎᕋᐅᑎᓕᕆᖕᒪᑕ ᔫᓇᐃᑕᑦ ᓯᑕᐃᑦᔅᓂᒃ. 

• ᐊᑦᑕᑕᐅᑎ ᖃᕋᓴᐅᔭᒃᑯᑦ ᓴᖅᑭᔮᒐᕐᒧᑦ ᐊᑎᖃᖅᑐᒧᑦ “PBS Kids – It’s My Life”, ᒪᓕᒐᓕᕆᔨᒃᑯᑦ 
ᐅᖃᕐᓯᒪᓪᓗᑎᒃ ᑖᓐᓇ ᓴᖅᑭᔮᒐᖃᕐᕕᐅᔪᖅ ᑐᓴᒐᒃᓴᖃᖅᖢᓂ ᓱᕈᓯᕐᓄᑦ ᐊᕕᑦᑎᓯᒪᓂᕐᒥᒃ ᐊᒻᒪ 
ᐃᖅᑲᖅᑐᐃᕕᒃᑯᑦ ᐊ(ᑦᑎᓯᒪᓂᕐᒥᒃ, ᐃᓚᖃᖅᖢᓂ “ᐱᓕᕆᐊᖃᕐᓂᖅ ᐊᕕᑦᑎᓂᕐᒥᒃ” 
ᖃᐅᔨᓴᖅᑕᐅᔾᔪᑎᒥᒃ. ᐅᓇ ᖃᕋᓴᐅᔭᒃᑯᑦ ᓴᖅᑭᔮᒐᖅ ᐊᑐᐃᓐᓇᐅᔪᓐᓃᖅᑐᖅ.  

ᐅᑯᐊ ᓴᖅᑭᔮᒐᐃᑦ ᐋᖅᑭᒃᑕᐅᓯᒪᙱᒻᒪᑕ ᐃᓅᓱᒃᑐᓄᑦ ᓄᓇᕗᒻᒥᐅᓄᑦ, ᑭᓯᐊᓂᓕ ᓴᖅᑭᔮᖅᑎᑦᑎᔪᑦ ᓱᕈᓯᕐᓄᑦ 
ᑐᓴᖅᑕᐅᔭᕆᐊᖃᖅᑐᓂᒃ ᐊᕕᓯᒪᓂᕐᒥᒃ ᐊᒻᒪ ᐃᖅᑲᖅᑐᐃᕕᒃᑯᑦ ᐊᕕᑦᑎᓂᕐᒥᒃ. ᓄᓇᕗᒧᑦ ᑐᕌᖓᔪᒥᒃ 
ᖃᕋᓴᐅᔭᒃᑯ ᓴᖅᑭᔮᒐᖅ, ᐊᑐᐃᓐᓇᐅᔪᖅ ᓄᓇᕗᒥᑦ ᐅᖃᐅᓯᖏᑦᑎᒍᑦ ᑐᓴᐅᒪᔾᔪᑎᖃᖅᖢᑎᒃ ᐊᕕᓯᒪᓂᕐᒥᒃ 
ᐊᒻᒪ ᐊᕕᑦᑎᓪᓚᕆᖕᓂᕐᒥᒃ, ᐃᓚᒌᓄᑦ ᒪᓕᒐᓕᕆᔾᔪᑎᓂᒃ, ᐊᒻᒪᓗ ᐃᑲᔪᕈᑎᒃᓴᓂᒃ ᓱᕈᓯᕐᓄᑦ, ᐃᓅᓱᒃᑐᓄᑦ, 
ᐊᒻᒪ ᐃᓚᖏᓐᓄᑦ ᐱᑕᖃᕆᐊᖃᕐᒪᑦ. ᖃᐅᔨᒪᔭᐅᓂᒃᑯᑦ ᐅᑯᓇᙵᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᖃᕋᓴᐅᔭᒃᑯᑦ ᓴᖅᑭᔮᒐᖓ ᑐᕌᖓᓪᓗᓂ ᐊᐃᑉᐹᕇᒃᐸᖕᓂᒃᑯᑦ ᖃᓄᐃᑦᑕᐃᓕᓂᕐᒥᒃ ᐅᕙᓂ 
www.iRespectMyself.ca, ᑕᐃᒪᓕ ᐊᔪᕐᓇᙱᓚᖅ ᐋᖅᑭᒃᓱᐃᔭᕆᐊᒃᓴᖅ ᑐᑭᓯᓇᑦᑎᐊᖅᑐᒃᑯᑦ, ᓄᓇᕗᒧᑦ 
ᑐᕌᖓᔪᒥᒃ ᖃᕋᓴᐅᔭᒃᑯᑦ ᓴᖅᑭᔮᒐᕐᒥᒃ ᐅᖃᕐᕕᐅᔪᓐᓇᖅᑐᓂᒃ ᓇᓗᓇᐃᖅᓯᓯᒪᓗᓂ ᐊᒻᒪᓗ ᑕᒪᐅᖓ 
ᐃᑲᔫᑎᐅᔪᓐᓇᖅᑐᓂᒃ ᐱᖃᕐᓗᓂ ᓄᓇᕗᒥᑦ ᑎᓴᒪᑦ ᐅᖃᐅᓯᖏᑦᑎᒍᑦ. ᖃᓄᑐᐃᓐᓇᖅ ᑐᓴᒐᒃᓴᕆᑎᑕᐅᔪᑦ 
ᐃᓚᒌᓄᑦ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᕐᒥᒃ, ᐊᕕᓯᒪᓂᕐᒥᒃ, ᐅᕝᕙᓘᓐᓃᑦ ᐊᕕᑦᑎᓂᕐᒧᑦ ᐊᑐᖃᑦᑕᕆᐊᖃᕐᑐᑦ 

http://www.irespectmyself.ca/


15 
 

ᑕᒪᐃᓐᓄᑦ ᑐᕌᖓᔪᓂᒃ ᐅᖃᐅᓯᕐᓂᒃ, ᓲᕐᓗ ᐃᒪᓐᓇ ᐊᖓᔪᖅᑳᖅ ᐃᒪᓐᓇᐅᙱᑦᑐᖅ “ᐊᓈᓇ” ᐊᒻᒪ 
“ᐊᑖᑕ”.d 

ᐃᓱᒪᓕᐊᕆᔭᐅᔾᔪᑎ #15: ᒪᓕᒐᓕᕆᔨᒃᑯᑦ ᖃᕋᓴᐅᔭᒃᑯᑦ ᓴᖅᑭᔮᒐᓕᐅᕐᓗᑎᒃ ᑐᕌᖓᓗᐊᖅᑐᒥ ᓱᕈᓯᕐᓄᑦ, 
ᐃᓅᓱᒃᑐᓄᑦ, ᐊᒻᒪ ᐃᓚᖏᓐᓄᑦ ᓄᓇᕗᒧᑦ ᑐᓴᖅᑕᐅᓯᒪᔭᕆᐊᓕᖕᓂ ᒪᑐᒧᖓ ᐃᓚᒌᓄᑦ ᒪᓕᒐᓕᕆᓂᕐᒧᑦ 
ᐱᓕᕆᔾᔪᓯᕐᒥ, ᐊᕕᓯᒪᓂᕐᒥᒃ ᐊᒻᒪ ᐊᕕᑦᑎᓂᕐᒥᒃ, ᐊᒻᒪᓗ ᐊᓯᖏᓐᓂᒃ ᑕᒪᐅᖓ ᐃᑲᔪᕈᓐᓇᖅᑐᓂᒃ. 

ᓄᓇᕗᑦ ᑲᓇᑕᒥ ᓂᕈᐊᕐᕕᐅᕙᒃᑐᓂᒃ ᐊᑐᐃᓐᓇᖃᙱᑦᑐᑐᐊᖅ ᖃᕋᓴᐅᔭᒃᑯᑦ ᐊᑕᑕᕈᓐᓇᐅᑎᓄᑦ 
ᐃᑭᐊᕿᕕᒃᓄᑦ ᐅᑯᓇᙵᑦ ᕙᐃᐳ-ᐋᑉᑎ ᑲᐃᐳᑯᓐᓄ ᐱᓕᕆᐊᖑᕙᒃᑐᓂᒃ ᐊᒻᒪᓗ ᐃᑭᐊᕿᕕᒃ ᐊᒃᓱᐊᓗᒃ 
ᓱᒃᑲᐃᑉᐸᖢᓂ, ᐊᔪᓕᓚᐅᖅᐸᒃᖢᓂ ᐊᒻᒪᓗ ᐱᔭᐅᔪᒪᔪᓄᑦ ᓈᒻᒪᙱᓗᐊᖅᐸᒃᓗᓂ. ᐊᒻᒪᓗ, ᑕᐅᑐᒃᖢᒋᑦ 
ᐳᓴᓐᑎᖏᑦᑎᒍᑦ ᐃᒡᓗᖃᖅᑐᑦ ᐃᑭᐊᕿᕕᖃᕈᒪᔪᑦ, ᓄᓇᕗᑦ ᐊᑦᑎᓛᒥᒃ ᐊᑐᕈᑎᖃᕐᑐᖅ ᑲᓇᑕ ᐅᕙᓃᖢᓂ 
67.3%, ᑕᐅᑐᒃᖢᒍᓕ ᑲᓇᑕᒥ ᐊᑐᕈᑎᐅᕙᒃᑐᖅ 84.6%.24  

ᐃᓱᒪᓕᐊᕆᔭᐅᔾᔪᑎ #16: ᐅᑯᐊ ᒪᓕᒐᓕᕆᔨᒃᑯᑦ ᒪᑯᓄᖓ ᓱᕈᓱᕐᓄᑦ ᐅᕝᕙᓘᓐᓃᑦ ᐃᓅᓱᒃᑐᓅᖅᑐᑦ 
ᑐᓴᐅᒪᔭᐅᔭᕆᐊᖃᖅᑐᑦ ᒪᐅᓇ ᐃᓚᒌᓄᑦ ᒪᓕᒐᓕᕆᓂᒃᑯᑦ ᐊᑐᐃᓐᓇᐅᑎᑕᐅᖕᒥᓗᓂ 
ᐅᖃᓕᒫᒐᓕᐊᖑᓯᒪᓗᓂ. 

 

9. ᖃᓄᕐᓕ ᐃᓚᒌᓄᑦ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᖅ ᐋᖅᑭᒋᐊᒃᑲᓐᓂᕆᐊᖃᖅᐸᑦ ᑐᕌᖓᓂᕐᓴᐅᓕᕐᓗᓂ 
ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᖏᓐᓄᑦ ᐊᒻᒪ ᐃᓚᒌᒃᐸᖕᓂᕐᒧᑦ?  

ᑭᒡᒐᖅᑐᐃᔨᒋᔭᐅᔪᖅ ᑐᑭᒧᐊᖅᑎᑦᑎᔨᐅᖃᑦᑕᖁᔭᐅᒧᖅ ᐱᓕᕆᐊᖏᑦᑎᒍᑦ ᐅᑯᑎᑐᓇᖅ 8 ᐃᓄᐃᑦ 
ᐃᓅᖃᑎᒌᖕᓂᕐᒧᑦ ᐱᒻᒪᕆᒋᔭᖏᓐᓂᒃ (ISV) ᑐᑭᒧᐊᖅᑎᑦᑎᕙᒡᓗᓂ ᓄᓇᕗᒥᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ. 
ᐅᖃᐅᓯᐅᓂᖓᑎᑐᑦ ᐱᒋᐊᕈᑎᓂᒃ, ᐅᑯᐊ ᓄᓇᕐᔪᐊᒥ ᑲᑐᔾᔨᔪᑦ (United Nations) ᑲᑎᒪᕕᒡᔪᐊᕐᓂᖓ 
ᓱᕈᓰᑦ ᐱᔪᓐᓇᐅᑎᖏᓐᓄᑦ 25 ᑐᓴᖅᑎᑦᑎᓚᐅᕐᑐᑦ ᕿᒥᕐᕈᐊᕈᑎᓂᒃ ᐅᑯᓂᖓ ᐃᓚᒌᓄᑦ ᒪᓕᒐᓕᕆᓂᕐᒧᑦ 
ᐱᓕᕆᔾᔪᓯᕐᒥᒃ. ᑎᑎᕋᕐᕕᒃᐳᑦ ᖃᐅᔨᓚᐅᕐᒪᑕ ᐊᑐᖅᑕᐅᖃᑦᑕᖅᑐᒥ ᐱᒻᒪᕆᐅᒋᔭᐅᔪᓂᒃ ᐅᑯᑎᒎᓇᖅ ᐃᓄᐃᑦ 
ᐃᓅᖃᑎᒌᖕᓂᕐᒧᑦ ᐱᒻᒪᕆᒋᔭᖏᓐᓂᒃ (ISV) ᐊᒻᒪᓗ ᓄᓇᕐᔪᐊᕐᒥ ᑲᑐᔾᔨᔪᑦ (United Nations) 
ᑲᑎᒪᕕᒡᔪᐊᕐᓂᖓ ᓱᕈᓰᑦ ᐱᔪᓐᓇᐅᑎᖏᓐᓄᑦ. ᐅᑯᐊ ᐱᒻᒪᕆᐅᒋᔭᐅᔪᑦ ᐊᒻᒪᓗ ᐊᒃᑐᐊᒍᑎᖏᑦ 
ᐃᓱᒪᓕᐊᕆᔭᐅᓯᒪᔪᓂᒃ ᐅᕙᓂ ᑐᓐᓂᖅᑯᑎᒥᒃ ᐃᓚᖃᖅᑐᑦ:  

 

 

  

                                                           
d ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓ (RCYO) ᕿᒥᕐᕈᐊᓚᐅᕐᒪᑕ ᓄᓇᕗᒥᑦ ᒐᕙᒪᒃᑯᑦ ᐃᓚᒌᓄᑦ 
ᐅᖃᖃᑎᖃᕐᓂᕐᒧᑦ ᖃᓄᐃᓕᐅᕈᑎᒃᓴᖅᒥᒃ. ᐅᓇ ᐃᑲᔪᕈᑎ ᑐᓴᒐᒃᓴᖃᖅᑐᖅ ᐃᑲᔪᕈᓐᓇᖅᑐᓂᒃ ᓱᕈᓯᕐᓂᒃ 7-ᓂ 12-ᓄ ᐅᑭᐅᓕᖕᓄᑦ, 
ᓲᕐᓗ ᐆᑐᓇᖅ “ᓱᕈᓰᑦ ᐊᕕᑦᑎᓂᒃᑯᑦ ᐱᔪᓐᓇᐅᑎᖏᑦ”. ᐅᓇ ᐅᖃᓕᒫᒐᖅ ᐊᑐᕐᓯᒪᒐᓗᐊᖅᖢᓂ “ᐊᖓᔪᖅᑳᖅᒥ”, ᐊᑕᐅᓯ 
ᖃᓄᐃᓕᐅᕈᑎ ᐃᒪᐃᓕᖓᖕᒪᑦ “ᐊᐱᖅᑯᑎᒃᓴᖅ ᐊᓈᓇᒧ” ᐊᒻᒪ “ᐊᐱᖅᑯᑎᒃᓴᖅ ᐊᑖᑕᒧ”. 

ᐃᓄᐃᑦ ᐃᓅᖃᑎᒌᖕᓂᕐᒧᑦ 
ᐱᒻᒪᕆᒋᔭᖏᑦ 

ᓄᓇᕐᔪᐊᕐᒥ ᑲᑐᔾᔨᔪᑦ (United Nations) 
ᑲᑎᒪᕕᒡᔪᐊᕐᓂᖓ ᓱᕈᓰᑦ 
ᐱᔪᓐᓇᐅᑎᖏᓐᓄᑦ  ᐃᓱᒪᓕᐊᕆᔭᐅᔾᔪᑎ  

ᐋᔩᖃᑎᒌᓐᓂᖅ ᐃᓱᒪᓕᐅᕆᓂᕐᒧᑦ 
ᐊᑐᖅᑕᐅᓂᕐᓴᐅᕙᒃᑐᖅ 
ᐅᖃᓪᓚᖃᑎᖃᑲᑕᖕᓂᒃᑯᑦ ᐊᒻᒪ 
ᐊᖏᖃᑎᒌᖕᓂᒃᑯᑦ 

ᐃᓛᒃᑯᑦ 12: ᐃᓅᓱᒃᑐᑦ ᐃᓄᐃᑦ 
ᐱᔪᓐᓇᐅᑎᖃᕐᒪᑕ ᐃᓱᒪᒋᔭᖏᓐᓂᒃ 
ᐅᖃᕈᓐᓇᕐᓂᕐᒥᒃ ᐊᒻᒪᓗ ᐃᓐᓇᐃᑦ 
ᑖᒃᑯᓂᖓ ᑐᓵᕙᒡᓗᑎᒃ ᐊᒻᒪ 
ᐅᖃᖅᑕᖏᓐᓂᒃ ᐱᒻᒪᕆᐅᑎᑦᑎᕙᒡᓗᑎᒃ 

2, 10, 11 

ᐱᔨᑦᓯᕐᓂᖅ ᐱᔨᑦᑎᕋᕐᓂᐅᕗᖅ ᐊᒻᒪᓗ 
ᑭᓱᖃᖅᑎᑦᑎᔨᐅᓪᓗᓂ ᐃᓚᒥᓂᒃ ᐊᒻᒪ 
ᓄᓇᓕᖕᓂ. ᐅᓇ ᓯᕗᓕᐅᖅᑎᐅᓂᕐᒧᑦ 
ᒪᐅᓇ ᐃᓅᖃᑎᒥ ᐃᑲᔪᕐᓂᒃᑯᑦ. 
ᐱᔨᑦᑎᕋᕐᓂᖅ ᐃᓅᖃᑎᒥᓂᒃ 
ᐱᐅᓂᕐᓴᒧᑦ. 

ᐃᓛᒃᑯᑦ 3: ᑕᒪᕐᒥᑦᑎᐊᖅ ᐃᓐᓇᐃᑦ 
ᐃᓅᓱᒃᑐᓄᑦ ᐱᐅᓛᒃᑯᑦ 
ᐱᓕᕆᐊᖃᕆᐊᖃᖅᑐᑦ. ᐃᓐᓇᐃᑦ 
ᐃᓱᒪᓕᐅᕆᔭᕌᖓᑕ, 
ᐃᓱᒪᖃᑦᑕᕆᐊᖃᕐᒥᔪᑦ ᖃᓄᖅ 
ᐃᓱᒪᓕᐊᕆᔭᖓ ᐊᒃᑐᐃᓇᔭᕐᒪᖔᑦ 
ᐃᓅᓱᒃᑐᓂᒃ. 

1, 4, 5, 6, 7, 8, 
9, 12, 14, 15 

  ᐃᓛᒃᑯᑦ 4: ᒐᕙᒪᒃᑯᑦ ᐱᔭᒃᓴᖃᕐᒪᑕ ᒪᑯᐊ 
ᐃᓅᓱᒃᑐᓄᑦ ᐱᔪᓐᓇᐅᑎᐅᔪᑦ 
ᓴᐳᔾᔭᐅᓯᒪᑦᑎᐊᖅᑎᓪᓗᒋᑦ. 
ᐃᑲᔪᖃᑦᑕᕆᐊᖃᖅᑐᑦ ᐃᓚᒌᓂᒃ 
ᓴᐳᔾᔨᓯᒪᓂᕐᒥᒃ ᐃᓅᓱᒃᑐᑦ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᓅᓱᒃᑐᓄᑦ 
ᐱᕈᕐᕕᑦᑎᐊᕙᐅᔪᓐᓇᖅᑐᒥ 
ᐱᓕᕆᐊᖃᕐᓗᑎᒃ ᐊᒻᒪ 
ᐊᔪᙱᓐᓂᓕᒫᖏᓐᓄᑦ ᐱᔪᓐᓇᖅᑎᓪᓗᒋᑦ.  

1, 3 

 

ᐃᓚᒋᓗᒋᑦ ᐃᓱᒪᒋᔭᖃᖃᓯᐅᑎᓂᖅ ᐱᒻᒪᕆᐅᒋᔭᐅᔪᑦ ᖁᓛᓂ, ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑎᑎᕋᖅᕕᖓ (RCYO) ᒪᓕᒐᓕᕆᔨᒃᑯᓐᓂ ᐅᖃᖃᑎᖃᖃᑦᑕᖁᔨᔪᑦ ᐃᓕᖅᑯᓯᓕᕆᔨᒃᑯᓐᓂ, ᐊᕕᒃᑐᖅᓯᒪᓂᒃᑯᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪᓗ ᓄᓇᕗᑦ ᑐᙵᕕᒃᑯᓐᓂᒃ ᑕᒪᑐᒧᖓ ᐊᐱᖅᑯᑎᒧᑦ. 

 
10. ᐊᓯᖏᓐᓂᒃ ᐃᓱᒪᒋᔭᖃᖅᐱᓯ ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᒃᓴᓂᒃ ᐆᒧᖓ ᓄᓇᕗᒥᑦ ᐃᓚᒌᓄᑦ 

ᐱᖁᔭᕐᓄᑦ ᐅᕝᕙᓘᓐᓃᑦ ᐃᓚᒌᓄᑦ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᕐᓂᒃ ᐊᓯᖕᓄᑦ ᑐᓴᖅᑕᐅᖁᔭᕐᓃ?  

ᐃᓚᖓ 83 ᐅᕙᓂ ᓱᕈᓯᕐᓄᑦ ᒪᓕᒐᖅᒧᑦ ᐱᖁᔭᖅ ᐅᖃᐅᓯᖃᖅᑐᖅ ᓱᕈᓯᐅᑉ ᑐᓴᖅᑕᐅᔭᕆᐊᖃᕐᓂᖓᓂᒃ 
ᐱᓇᓱᒍᑎᑎᒍᑦ ᐊᒃᑐᐊᔪᓂᒃ ᒪᑯᓄᖓ ᐸᖅᑭᔨᓕᕆᓂᒃᑯᑦ, ᐊᑐᐃᓐᓇᐅᓇᔭᕐᓂᒃᑯᑦ ᐊᒻᒪᓗ ᑲᒪᒋᔭᖃᕐᓂᕐᒧᑦ, 
ᐅᖃᕐᓯᒪᓪᓗᓂ, “ᓱᕈᓯᖅ ᐱᔪᓐᓇᕐᓂᖃᖅᑐᖅ ᑐᓴᖅᑎᑕᐅᔪᓐᓇᕐᓗᓂ ᑲᒪᔨᒋᔭᖓᓄᑦ ᒪᓕᒐᖅᑎᒍᑦ, ᐱᖃᕈᓂ, 
ᐅᐸᖃᑕᐅᓯᒪᓗᓂ ᐊᐱᖅᓱᖅᑕᐅᑎᓪᓗᒍ”.26 ᐃᒻᒪᒃᑲᓐᓂᕐᓕ, ᐅᑯᐊ ᒪᓕᒐᓕᕆᔨᒃᑯᑦ ᑲᑎᒪᔨᖏᑦ 
ᑎᑎᕋᖅᕕᑦᑎᓐᓂᒃ ᐅᖃᐅᔾᔨᖃᑦᑕᓚᐅᕐᓯᒪᔪᑦ ᒪᓕᒐᓕᕆᔨᒥ ᓗᐊᐃᔭᒥ ᐊᑐᐃᓐᓇᖃᖅᑎᑦᑎᕙᙱᓐᓂᖏᓐᓂᒃ 
ᓱᕈᓯᕐᓄ 12 ᑐᖔᓂ ᐅᑭᐅᓕᖕᓄᑦ. ᐅᓇ ᐱᓕᕆᐊᑎᒍᑦ ᓈᒻᒪᙱᓕᐅᕈᑎᐅᑐᐃᓐᓇᕆᐊᖃᖅᑎᓪᓗᒍ, ᐊᒻᒪᓗ 
ᒪᓕᒐᖅᑎᒎᙱᓪᓗᓂ, ᑎᑎᕋᕐᕕᕗᑦ ᐃᑲᔪᖅᑐᐃᔪᑦ ᓱᕈᓯᕐᓂ ᑭᒡᒐᖅᑐᐃᔨᖃᕆᐊᖃᕐᓗᑎᒃ ᒪᓕᒐᓕᕆᔨᒥ 

ᐊᔪᕐᓇᙱᑦᑕᕌᖓᑦ ᐊᒻᒪᓗ ᐅᑭᐅᑭᓐᓂᖓᒎᙱᑦᑐᖅ. ᒪᓕᒐᓕᕆᔨᒃᑯᑦ ᐱᓕᕆᖃᑦᑕᖁᔭᕗᑦ ᒪᓕᒐᓕᕆᔨᒃᑯᑦ 
ᑲᑎᒪᔨᖏᓐᓂᒃ ᑕᒪᒃᑯᐊ ᐃᓅᓱᒃᑐᑦ ᒪᓕᒐᓕᕆᔨᒥᒃ ᑭᒡᒐᖅᑐᐃᔨᖃᕈᓐᓇᕐᓗᑎᒃ ᐱᓕᕆᓂᖅᑕᖃᓕᕌᖓᑦ 
ᐃᓚᒌᓄᑦ ᒪᓕᒐᓕᕆᓂᕐᒧᑦ. 

 

11. ᐅᓇ ᑭᓕᐅ ᐱᖁᔭᖓ (Clare’s Law) ᐃᓱᒪᒋᔭᐅᔭᕆᐊᖃᖅᐸ ᓄᓇᕗᒨ?  

ᐃᓱᒪᒋᓪᓗᒍ ᓄᓇᕗᑦ ᖁᑦᑎᓛᒥᑦ ᐋᓐᓂᕐᓱᐃᕆᕙᖕᓂᕐᒥᒃ ᓇᓗᓇᐃᖅᑕᐅᓯᒪᖕᒪᑕ e ᑲᓇᑕᒥ, 27 ᑖᓐᓇᓗ 
ᐱᓕᕆᔾᔪᑎᐅᓗᓂ ᓴᐳᔾᔨᓯᒪᓇᓱᖕᓂᕐᒥᒃ ᐊᓐᓂᕐᓱᖅᑕᐅᕙᒃᑐᓂᒃ ᐊᒻᒪᓗ ᓄᖅᑲᖅᑎᑦᑎᓇᓱᖕᓂᒃᒥᑦ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒧᑦ ᐱᖁᔭᒃᓴᓂᒃ. ᕿᒥᕐᕈᐊᕈᑎᐅᔪᑦ ᐊᓯᖏᓐᓂᒃ ᓄᓇᓕᕐᔪᐊᓂᒃ ᐊᑐᖅᓯᒪᓕᖅᑐᓂᒃ ᑭᓕᐅ 
ᐱᖁᔭᖓᓂᒃ ᓴᖅᑭᑎᑦᑎᓚᐅᕐᑐᑦ ᑖᓐᓇ ᐱᖁᔭᖅ ᐃᑲᔪᕈᑎᐅᔪᓐᓇᕐᓂᖓᓂᒃ ᐃᓄᖕᓂ 
ᑐᓴᐅᒪᑎᑦᑎᒃᑲᓐᓂᕐᓂᕐᒥᒃ ᖃᓄᖅ ᐃᓱᒪᓕᐅᕆᔪᓐᓇᕐᓂᕐᒥᒃ ᐅᓗᕆᐊᓇᖅᑐᒦᓗᐊᖅᑎᓪᓗᒋᑦ ᐃᒻᒥᖕᓄᑦ 
ᐃᓚᖏᓐᓄᓪᓗ, ᑭᓯᐊᓂ ᑖᓐᓇ ᐃᑲᔪᕈᑎᒃᓴᑐᐃᓐᓇᐅᓪᓗᓂ ᓄᖅᑲᖅᑎᑦᑎᕚᓪᓕᖅᑎᑦᑎᓂᕐᒥᒃ 
ᐋᓐᓂᕐᓱᐃᕆᕙᖕᓂᕐᒥᒃ. ᓱᖅᑯᐃᓇᑦᑎᐊᕆᐊᖃᖅᑐᑦ ᑐᓴᖅᑎᑦᑎᔾᔪᑎᐅᔪᑦ ᐊᒻᒪᓗ ᑐᓴᐅᒪᔾᔪᑎᐅᓗᑎᒃ 
ᐃᑲᔪᕈᑎᐅᔪᓐᓇᕐᓗᑎᒃ ᐋᓐᓂᕐᓱᖅᑕᐅᓗᐊᖅᐸᒃᑐᓂᒃ ᖃᐅᔨᒪᓂᒃᑯᑦ ᐃᓱᒪᓕᐅᕆᔾᔪᑎᐅᔪᓐᓇᕐᓗᑎᒃ 
ᐅᓗᕆᐊᓇᖅᑐᒦᓐᓂᖏᓐᓄᑦ ᕿᑐᕐᖓᖏᓐᓄᓪᓗ.  

ᓈᒻᒪᒋᔭᐅᙱᓐᓂᐅᔪᑦ ᐆᒥᖓ ᑭᓕᐅ ᐱᖁᔭᖓᓂᒃ (Clare’s Law) ᒪᑯᐊ “ᐱᔪᓐᓇᐅᑎᖃᕐᓂᖅ 
ᑐᓴᐅᒪᔭᐅᙱᑦᑐᓐᓇᕐᓂᕐᒥᒃ ᐊᒻᒪ ᒪᒥᓴᕈᑎᓂᒃ ᐱᕋᔭᒃᓯᒪᔪᓄᑦ”.28 ᑎᑎᕋᕐᕕᐅᓪᓗᑕ ᐃᑲᔪᖅᑐᐃᕙᒃᑐᓂᒃ 
ᓴᐳᔾᓕᓯᒪᓂᕐᒥᒃ ᐊᒻᒪ ᐊᑐᖅᐸᓪᓕᐊᑎᑦᑎᓂᕐᒥᒃ ᓱᕈᓯᕐᓄᑦ ᐱᔪᓐᓴᐅᑎᓂᒃ, ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑎᑎᕋᖅᕕᖓ (RCYO) ᐅᒃᐱᕈᓱᖕᒪᑕ ᐱᑦᑎᐊᙱᓗᐊᖅᓯᒪᔫᑉ ᑐᓴᐅᒪᔭᐅᑦᑕᐃᓕᒪᔾᔪᑎᖓ 
ᐊᑐᖃᑦᑕᙱᓪᓗᓂ ᓱᕈᓯᕐᒧᑦ ᐅᓗᕆᐊᓇᔭᓐᓂᖓᓄᑦ.  

ᐅᑯᐊ ᑭᓕᐅ ᐱᖁᔭᖓ (Clare’s Law) ᐃᑲᔪᕈᑎᐅᓂᐊᕐᒪᑦ ᖃᓄᐃᑦᑕᐃᓕᓂᒃᑯᑦ ᐊᒻᒪ 
ᐅᓗᕆᐊᓇᙱᑦᑐᒦᓐᓂᕐᒧᑦ ᓄᓇᕗᒻᒥᐅᑦ, ᐸᓖᓯᒃᑯᑦ ᐊᔪᕈᓐᓃᖅᓴᖅᓯᒪᔭᕆᐊᖃᖅᑐᑦ ᓈᒻᒪᒃᑐᓂᒃ ᐊᒻᒪᓗ 
ᒪᓕᒐᓕᕆᔨᒃᑯᑦ ᐱᔨᑦᑎᕋᐅᑎᓄᑦ ᐊᑐᐃᓐᓇᐅᑎᑦᑎᓗᑎᒃ ᑭᒃᑯᑐᐃᓐᓇᕐᓄᑦ ᐅᓗᕆᐊᓇᖅᑐᒦᑐᐃᓐᓇᕆᐊᓕᖕᓄᑦ. 
ᐱᔨᑦᑎᕋᐅᑎᐅᔪᑦ ᒪᑯᐊ ᐃᒡᓗᖃᖅᑎᑦᑎᔪᓐᓇᖅᑐᑦ, ᐃᓅᓯᓕᕆᓂᕐᒧᑦ, ᐅᕝᕙᓘᓐᓃᑦ ᐱᑦᑎᐊᖅᑕᐅᙱᑦᑐᓄᑦ 
ᐱᔨᑦᑎᕋᐅᑎᑦ ᒪᓕᒋᐊᖃᖅᑐᑦ ᓱᕈᓯᕐᓄᑦ ᐱᔭᐅᔭᕆᐊᓕᖕᓂᒃ, ᐃᓅᓱᒃᑐᓄᑦ, ᐊᒻᒪ ᐃᓚᖏᓐᓄᑦ ᐊᒻᒪᓗ ᑕᒪᒃᑯᐊ 
ᓱᕈᓰᑦ ᐅᓗᕆᐊᓇᙱᑦᑐᒦᓪᓗᑎᒃ, ᓴᐳᔾᔭᐅᓯᒪᓗᑎᒡᓗ. ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑎᑎᕋᖅᕕᖓ (RCYO) ᖃᖓᑦᑎᐊᓵᖅ ᐃᓱᒪᓕᐅᕆᓚᐅᕐᒪᑕ ᐱᓕᕆᕝᕕᐅᔪᑦ ᐱᔨᑦᑎᕋᐅᑎᓂᒃ 
ᑐᑭᔪᐊᕈᑎᒃᓴᒃᑲᓐᓂᖏᓐᓂᒃ.f ᑕᐃᒪᓕ ᓄᓇᕗᒥᑦ ᒐᕙᒪᒃᑯᑦ ᑖᔅᓱᒥᖓ ᐃᓱᒪᓕᐊᕆᔭᐅᔪᒥᒃ 
ᐊᑐᓕᖅᑎᑦᑎᖁᕙᕗᑦ ᑕᒪᒃᑯᐊ ᓱᕈᓰᑦ ᐊᒻᒪ ᐃᓚᖏᑦ ᐃᑲᔪᖅᑕᐅᔪᓐᓇᑦᑎᐊᕈᓐᓇᖁᓪᓗᒋᑦ ᓄᓇᕗᒥᑦ 
ᐃᓚᒌᓄᑦ ᒪᓕᒐᓕᕆᓂᒃᑯᑦ.  

                                                           
e ᐸᓖᓯᓄᑦ ᐅᖃᐅᓯᐊᖃᑦᑕᖅᑐᑦ ᓄᓇᕗᒥᑦ ᓇᓗᓇᐃᖅᑕᐅᓯᒪᓚᐅᕐᑐᑦ 3,398 ᐅᑯᓇᙵᑦ 100,000 ᐃᓄᒋᐊᓂᒃ. 
ᓇᓕᒧᒌᓕᖅᑎᑦᑎᓂᒃᑯᓪᓕ, ᐋᓐᑎᐅᕆᐅ ᐊᑦᑎᓛᖑᔪᑦ ᐃᓚᒌᓂ ᐋᓐᓂᕐᓯᕆᕙᖕᓂᒃᑯᑦ ᐃᒪᓐᓇ 173 ᐅᑯᓇᙵᑦ 
100,000 ᐃᓄᒋᐊᓂᒃ.  

f ᐃᓱᒪᓕᐊᕆᔭᐅᔾᔪᑎ #14 ᐅᑯᓇᙵᑦ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗᒃ (RCYO) 2019 ᐅᓂᒃᑳᖏᑦ ᐊᑎᖃᖅᑐᖅ 
ᐃᓱᒪᕗᑦ ᐱᒻᒪᕆᐅᔪᑦ: ᐃᓅᓱᒃᑐᓂᒃ ᑐᓴᐅᒪᑎᑕᐅᓂᒃᑯᑦ ᕿᒥᕐᕈᐊᕐᓂᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᓂᕐᒧᑦ ᐱᔨᑦᑎᕋᐅᑎᓂᒃ 
ᐃᓅᓱᒃᑐᓄᑦ ᓄᓇᕗᒻᒥᐅᓄᑦ 

ᐃᓱᒪᓕᐊᕆᔭᐅᔾᔪᑎ #17: ᒪᓕᒐᓕᕆᔨᒃᑯᑦ ᐋᖅᑭᒃᓱᐃᓗᑎᒃ ᒪᓕᒐᕐᓂᒃ ᐊᔾᔨᖃᐸᓗᒃᑐᓂᒃ ᑭᓕᐅ 
ᐱᖁᔭᖓᓂᒃ (Clare’s Law), ᓴᐳᔾᔨᓯᒪᓂᕐᒥᒃ ᐱᑦᑎᐊᕐᑕᐅᕙᙱᑦᑐᓂᒃ ᐊᒻᒪ ᐃᓚᖏᓐᓂᒃ 
ᐱᑦᑎᐊᖃᑦᑕᙱᓗᐊᖅᑐᓂᒃ.  

 

ᑭᖑᓪᓖᑦ ᐅᖃᐅᓯᒃᓴᑦ 

ᐅᓇ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓ (RCYO) ᑖᔅᓱᒥᖓ ᑐᓂᓯᔪ ᐱᓕᕆᖃᑎᒌᖕᓂᒃᑯᑦ; 
ᐊᒻᒪ ᐃᑲᔪᖅᑐᐃᓂᕐᒥᒃ ᐋᔩᖃᑎᒌᓐᓂᖅᒥᒃ, ᐃᓱᒪᓕᐅᕆᓂᕐᒥᒃ ᐅᖃᓪᓚᖃᑎᖃᑲᑕᖕᓂᒃᑯᑦ ᐊᒻᒪ 
ᐊᖏᖃᑎᒌᖕᓂᒃᑯᑦ; ᐊᒻᒪ ᐱᔨᑦᓯᕐᓂᖅ, ᐱᔨᑦᑎᕋᕐᓂᖅ ᐊᒻᒪ ᐱᖃᖅᑎᑦᑎᓂᖅ ᐃᓚᒋᔭᒥ ᐊᒻᒪ ᓄᓇᓕᖕᓂ. 
ᑖᔅᓱᒥᖓ ᑐᓂᓯᔪᒍᑦ ᐃᑲᔪᕋᓱᒃᖢᑕ ᓱᕈᓰᑦ ᐱᔪᓐᓇᐅᑎᖏᓐᓂᒃ ᑎᑎᕋᖅᑕᐅᓯᒪᓂᖏᑦᑎᒍᑦ ᐅᕙᓂ ᓄᓇᕐᔪᐊᒥ 
ᑲᑐᔾᔨᔪᑦ (United Nations) ᑲᑎᒪᕕᒡᔪᐊᕐᓂᖓ ᓱᕈᓰᑦ ᐱᔪᓐᓇᐅᑎᖏᓐᓂᒃ, ᐱᓗᐊᕐᑐᒥ: 

ᐃᓛᒃᑯᑦ 3: ᐱᔪᓐᓇᐅᑎᖃᕐᓂᒃ ᓴᐳᔾᔭᐅᓯᒪᓂᖏᑦ ᓱᕈᓰ ᑖᒃᑯᓄᖓ ᐱᐅᓛᒃᑯᑦ;  

ᐃᓛᒃᑯᑦ 4: ᐱᔪᓐᓇᐅᑎᖃᕐᓂᖅ ᓴᐳᔾᔭᐅᓯᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓂᒃ; 

ᐃᓛᒃᑯᑦ 12: ᐱᔪᓐᓇᐅᑎᖃᕐᓂᖅ ᐃᓱᒪᒋᔭᑎᑦ ᑐᓴᖅᑕᐅᔪᓐᓇᕐᓗᑎᒃ ᐊᒻᒪ ᐃᓱᒪᒋᔭᐅᔪᓐᓇᕐᓗᑎᒃ;  

ᐃᓛᒃᑯᑦ 19: ᐱᔪᓐᓇᐅᑎᖃᕐᓂᖅ ᓴᐳᔾᔭᐅᓯᒪᔪᓐᓇᕐᓂᕐᒥᒃ ᖃᓄᑐᐃᓐᓇᖅ ᐋᓐᓂᖅᓱᖅᑕᐅᔾᔪᑎᓄᑦ 
ᐊᒻᒪ ᐃᒃᓯᖕᓇᖅᑕᐅᓯᒪᓂᕐᒧᑦ; 

ᐃᓛᒃᑯᑦ 24: ᐱᔪᓐᓇᐅᑎᖃᕐᓂᖅ ᖁᑦᑎᖕᓂᖅᐹᒥᒃ ᐋᓐᓂᐊᖃᖅᑕᐃᓕᓂᒃᑯᑦ; 

ᐃᓛᒃᑯᑦ 39: ᐱᔪᓐᓇᐅᑎᖃᕐᓂᖅ ᐃᑲᔪᕈᓐᓇᕐᓂᕐᒥᒃ ᐋᓐᓂᖅᑐᓂᒃ, ᓱᖁᑎᒋᔭᐅᙱᑦᑐᓂᒃ 
ᐅᕝᕙᓘᓐᓃᑦ ᐋᓐᓂᕐᓱᖅᑕᐅᕙᖕᓂᕐᒧᑦ; 

ᐃᓛᒃᑯᑦ 42: ᐱᔪᓐᓇᐅᑎᖃᕐᓂᖅ ᐱᔪᓐᓇᐅᑎᖕᓂ ᖃᐅᔨᒪᓂᕐᒥᒃ. 

ᖁᔭᓐᓇᒦᒃ ᐃᑲᔪᕈᓐᓇᓚᐅᕋᔅᓯ ᐆᒥᖓ ᐱᒻᒪᕆᐊᓗᖕᒥ ᐱᓕᕆᐊᒃᓴᒥᒃ. ᓂᕈᐅᖕᓂᐊᖅᑐᖓ ᐅᑯᐊ 
ᒪᓕᒐᓕᕆᔨᒃᑯᑦ ᖃᓄᖅ ᐃᓱᒪᓕᐊᕆᔭᐅᔪᓂᒃ ᐃᓱᒪᖕᒪᖔᑕ. ᐊᑐᐃᓐᓇᐅᔪᖓ ᑲᑎᖃᑎᖃᕈᒪᒍᔅᓯ 
ᐅᖃᐅᓯᖃᕐᓗᑕ ᐅᑯᖓ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᖓᑕ (RCYO) ᑐᓐᓂᔭᖏᓐᓂᒃ 
ᐅᕝᕙᓘᓐᓃᑦ ᑐᓴᒃᑲᓐᓂᕈᒪᒍᔅᓯ ᓱᕈᓰᑦ ᐱᔪᓐᓇᐅᑎᖏᓐᓂᒃ ᐊᒻᒪ ᐱᓕᕆᐊᑦᑎᓐᓂᒃ ᑎᑎᕋᕐᕕᑦᑎᓐᓂ. 

ᐃᓱᒪᓕᐅᕆᓂᖓ ᐅᕘᓇ ᐃᓚᒌᓄᑦ ᐋᓐᓂᕐᓱᐃᕆᕙᖕᓂᕐᒧᖅ, ᐸᓖᓯᓕᕆᓂᖅ ᐊᒻᒪ ᐃᓅᖃᑎᒌᓕᕆᓂᖅ. ᐅᕙᙵᑦ ᐱᔭᐅᔪᖅ  
https://shura.shu.ac.uk/26612/10/Grace_BlackWhiteAnswer%28VoR%29.pdf  

https://www.tunngavik.com/files/2020/10/2020.10.20-Nunavuts_Infrastructure_Gap_Report_vf.pdf
https://www.ohchr.org/en/professionalinterest/pages/crc.aspx
https://www.nunavutlegislation.ca/en/consolidated-law/childrens-law-act-consolidation
https://www150.statcan.gc.ca/n1/pub/85-002-x/2021001/article/00001/01-eng.htm
https://shura.shu.ac.uk/26612/10/Grace_BlackWhiteAnswer%28VoR%29.pdf

